
Formáli	  

Rannsóknarverkefni	   þetta	   er	   lokaverkefni	   til	   BS-‐gráðu	   í	   viðskiptafræði	   við	  

viðskiptafræðideild	  Háskóla	  Íslands.	  Ritgerðin	  er	  metin	  til	  12	  ECTS	  eininga	  og	  er	  markmið	  

hennar	   að	   greina	  mikilvægi	   frumkvöðla	   og	   finna	   hvaða	   leiðir	   eru	   í	   boði	   fyrir	   íslenska	  

frumkvöðla	  til	  að	  finna	  fjármögnun.	  

Leiðbeinandi	  verkefnisins	  var	  Eðvald	  Möller,	  aðjúnkt	  við	  viðskiptafræðideild	  Háskóla	  

Íslands	  og	  þakka	  ég	  honum	  kærlega	  fyrir	  góða	  leiðsögn.	  Verkefnið	  var	  unnið	  á	  tímabilinu	  

frá	  janúar	  2015	  til	  maí	  2015.	  

Ég	  vil	  þakka	  fjölskyldu	  minni	  fyrir	  þann	  ómælda	  stuðning	  sem	  hún	  hefur	  sýnt	  mér	  á	  

meðan	  á	  vinnunni	  við	  rannsóknina	  hefur	  staðið	  en	  þolinmæði	  þeirra,	  tillitsemi	  og	  góðar	  

ráðleggingar	   hafa	   verið	   ómetanlegar.	   Ég	   þakka	   Jónu	   Svandísi	   Þorvaldsdóttur	   fyrir	  

yfirlestur,	  góðar	  ábendingar	  og	  hennar	  vinnu.	  Ég	  vil	  þakka	  viðmælendum	  mínum	  fjórum	  

fyrir	  að	  gefa	  sér	  tíma	  að	  taka	  þátt	  í	  rannsókninni,	  án	  þeirra	  hefði	  rannsóknin	  ekki	  orðið	  

til.	   Einnig	   vil	   ég	   þakka	   vinum	  mínum	   og	   heimavallarfjölskyldu	   í	   Odda-‐301	   fyrir	   góðar	  

ráðleggingar	   og	   aðstoð	   við	   þessa	   rannsókn,	   ásamt	   því	   að	   hafa	   gert	   vinnuna	  

skemmtilegri.	  

Útdráttur	  

Markmið	   þessarar	   rannsóknar	   er	   að	   gera	   grein	   fyrir	   mikilvægi	   þess	   að	   styðja	   við	  

frumkvöðla	  og	  gera	  yfirlit	  yfir	  þær	  leiðir	  sem	  frumkvöðlar	  nýta	  sér	  til	  að	  fá	  fjármögnun.	  

Farið	   verður	   meðal	   annars	   yfir	   helstu	   hugtök	   í	   frumkvöðlafræði,	   gerð	   grein	   fyrir	  

mikilvægi	   frumkvöðla	   fyrir	   samfélagið,	   sagt	   frá	   frumkvöðlastarfi	   á	   Íslandi	   og	   skoðaðir	  

þeir	  fjármögnunarmöguleikar	  sem	  standa	  frumkvöðlum	  til	  boða.	  

Rannsóknarspurningarnar	  eru	  tvær	  og	  eru	  þær:	  	  

Hvers	  vegna	  er	  mikilvægt	  að	  styðja	  við	  frumkvöðla	  á	  fyrstu	  skrefum	  nýsköpunar?	  	  

Hvaða	  leiðir	  fara	  íslenskir	  frumkvöðlar	  í	  leit	  að	  fjármagni?	  

Rannsóknin	  byggir	  á	  eigindlegum	  aðferðum	  og	  var	   tekið	  viðtal	   við	   fjóra	   frumkvöðla	  

sem	   allir	   hafa	   farið	   í	   gegnum	   það	   ferli	   að	   koma	   hugmynd	   í	   framkvæmd	   og	   stofna	  

fyrirtæki.	  Viðmælendur	  höfðu	  allir	  reynslu	  af	  því	  hvaða	  ferli	  hentar	  til	  að	  finna	  fjármagn	  

og	  ná	  til	  fjárfesta.	  

Niðurstöðurnar	  benda	  til	  þess	  að	  frumkvöðlar	  séu	  samfélaginu	  mikilvægir,	  þeir	  skapa	  

ný	   störf	   og	   leysa	   þarfir	   sem	   eru	   á	  markaðnum.	   Því	   sé	  mikilvægt	   að	   efla	   stuðning	   við	  

frumkvöðla	   á	   Íslandi.	   Frumkvöðlar	   velja	   sér	   fremur	   svipaðar	   leiðir	   þegar	   kemur	   að	  

fjármagni,	   margir	   byrja	   á	   því	   að	   taka	   þátt	   í	   einhverskonar	   keppnum,	   fara	   svo	   í	  

umfangsmikla	  leit	  að	  styrkjum	  og	  leita	  svo	  til	  fjárfesta.	  Enginn	  viðmælenda	  hafði	  fengið	  

bankalán	  fyrir	  nýstofnaða	  fyrirtækið.	  	  

Rannsóknin	   verður	   vonandi	   nytsamleg	   þeim	   sem	   eru	   að	   taka	   sín	   fyrstu	   skref	   í	  

nýsköpun.	  	  

Abstract	  

The	  goal	  of	  this	  research	  is	  to	  establish	  the	  importance	  of	  supporting	  entrepreneurs	  and	  

to	   list	   the	   numerous	   ways	   entrepreneurs	   can	   take	   advantage	   of	   financing.	   The	  

significance	  of	  entrepreneurs	   for	   the	  community,	  entrepreneurship	   in	   Iceland	  and	   the	  

financing	  options	  available	  for	  entrepreneurs,	  as	  well	  as	  the	  main	  terms	  are	  some	  of	  the	  

things	  that	  will	  be	  covered	  in	  this	  research	  paper.	  

There	  are	  two	  research	  questions	  and	  they	  are:	  

Why	  is	  it	  important	  to	  support	  entrepreneurs	  during	  their	  first	  steps	  of	  innovation?	  

How	  do	  Icelandic	  entrepreneurs	  find	  financing?	  

This	   is	   a	   qualitative	   research	   project	   where	   four	   entrepreneurs,	   who	   have	   gone	  

through	   the	   process	   of	   establishing	   an	   idea	   and	   starting	   up	   a	   company,	   were	  

interviewed.	  The	  interviewees	  all	  had	  experience	  of	  what	  are	  some	  of	  the	  best	  ways	  to	  

acquire	  financing	  and	  recruit	  investors.	  

The	  results	  show	  that	  entrepreneurs	  are	  significant	  to	  the	  community,	  as	  they	  create	  

new	  jobs	  and	  attend	  to	  the	  needs	  of	  the	  market.	  That	  is	  why	  it	  is	  important	  to	  support	  

entrepreneurs	   in	   Iceland.	   Entrepreneurs	   all	   choose	   similar	   ways	   to	   gather	   financing;	  

many	  begin	  by	  participating	  in	  some	  sort	  of	  competition,	  before	  searching	  for	  financial	  

grants	   and	   finally	   investors.	   None	   of	   the	   interviewees	   had	   taken	   a	   bank	   loan	   for	   the	  

startup	  company.	  

This	  research	  will	  hopefully	  be	  useful	   to	   individuals	  that	  are	  preparing	  to	  take	  their	  

first	  steps	  into	  innovation.	  

1 Inngangur	  

Þessi	   rannsókn	   er	   12	   eininga	   BS-‐ritgerð	   á	   sviði	   fjármála.	   Ritgerðin	   er	   uppbyggð	   með	  

inngangi,	   fræðilegum	   kafla,	   aðferðafræði,	   niðurstöðum,	   umfjöllun	   og	   lokaorðum.	  

Tilgangur	   ritgerðarinnar	   er	   að	   finna	   með	   eigindlegri	   rannsókn	   hver	   staða	   Íslands	   er	  

þegar	  kemur	  að	  stuðningi	  við	  frumkvöðla,	  hvers	  vegna	  það	  er	  mikilvægt	  að	  frumkvöðlar	  

hafi	  greiða	  leið	  að	  fjármagni	  og	  hvaða	  fjármögnunarleiðir	  íslenskir	  frumkvöðlar	  nýta	  sér.	  

Rannsóknin	  nýtist	  því	  frumkvöðlum	  ásamt	  því	  að	  hún	  dregur	  fram	  mikilvægi	  frumkvöðla	  

fyrir	  samfélagið.	  	  

Umræða	   um	   frumkvöðla	   (e.	   entrepreneurs)	   og	   frumkvöðlastarfsemi	   (e.	  

entrepreneurship)	  hefur	  færst	  töluvert	  í	  aukana	  síðastliðin	  ár.	  Margir	  telja	  að	  nú	  sé	  tími	  

frumkvöðlanna,	  eftir	  mörg	  ár	  af	  vanrækslu.	  Þeir	  einstaklingar,	  sem	  eru	  tilbúnir	  til	  að	  taka	  

áhættu	  og	  stofna	  eigin	  fyrirtæki	  og	   jafnframt	  fórna	  því	  öryggi	  sem	  fylgir	  því	  að	  starfa	   í	  

stóru	  fyrirtæki,	  eru	  vinsælir	  í	  samfélaginu.	  Þeir	  eru	  tilbúnir	  að	  fara	  þessa	  óöruggu	  leið	  til	  

þess	  að	  eiga	  möguleikann	  á	  því	  að	  eignast	  eigin	  ríkidæmi	  (Goffee	  og	  Scase,	  1987).	  	  

Því	  er	  almennt	  haldið	  fram	  að	  frumkvöðlastarfsemi	  sé	  samfélaginu	  mikilvæg	  því	  hún	  

ýti	  undir	  vöxt	  í	  hagkerfinu	  (Verheul,	  Thurik,	  Grilo	  og	  Van	  der	  Zwan,	  2012).	  Þess	  vegna	  er	  

nauðsynlegt	  að	  efla	  frumkvöðla	  og	  til	  þess	  þurfa	  þeir	  að	  hafa	  gott	  aðgengi	  að	  fjármagni.	  	  

Rannsakandi	   hefur	   lengi	   haft	   áhuga	   á	   frumkvöðlafræði	   og	   því	   umhverfi	   sem	  

frumkvöðlar	   starfa	   í.	   Eftir	   að	   hann	   fór	   í	   skiptinám	   til	   Ítalíu	   og	   tók	   þar	   áfanga	   í	  

viðskiptafræði	   jókst	   áhuginn	   til	   muna.	   Ákvað	   hann	   að	   tengja	   þennan	   áhuga	   sinn	   á	  

frumkvöðlastarfi	   við	   áherslulínu	   sína	   í	   viðskiptafræði,	   sem	   er	   fjármál.	   Við	   frekari	  

ígrundun	  um	  þau	  atriði	   sem	  rannsakandi	  vildi	   fá	  svör	  við	  og	  hvað	  gæti	  stöðvað	  hann	   í	  

sínu	   ferli	   kom	   upp	   sú	   hugmynd	   að	   skoða	   hvaða	   fjármögnunarleiðir	   eru	   í	   boði	   fyrir	  

íslenska	  frumkvöðla	  og	  hvernig	  frumkvöðlar	  skipta	  samfélagið	  máli.	  	  

Verkefninu	  er	  skipt	  upp	  í	  sjö	  kafla.	  Í	  fyrsta	  kaflanum	  er	  inngangur	  að	  rannsókninni	  þar	  

sem	   sagt	   er	   frá	   tilgangi	   rannsóknarinnar	   og	   rannsóknarspurningarnar	   settar	   fram.	   Í	  

öðrum	  kaflanum	  er	  fyrri	  hluti	   fræðilegrar	  umfjöllunar	  um	  viðfangsefnið.	  Þar	  eru	  helstu	  

hugtök	   sett	   fram,	   farið	   er	   yfir	   frumkvöðlastarfið	   á	   Íslandi	   og	   mögulegan	   ávinning	  

samfélagsins	   af	   því.	   Þar	   er	   einnig	   gert	   grein	   fyrir	   fyrri	   rannsóknum	   tengdum	   efninu.	   Í	  

þriðja	   kafla	   er	   seinni	   hluti	   fræðilegrar	   umfjöllunar.	   Þar	   er	   farið	   yfir	   helstu	   hugtök	   í	  

fjármögnun	  og	  listaðir	  þeir	  möguleikar	  sem	  standa	  frumkvöðlum	  til	  boða.	  Í	  fjórða	  kafla	  

er	  farið	  yfir	  þá	  aðferðafræði	  sem	  notuð	  var	  við	  rannsóknina.	  Í	  fimmta	  og	  sjötta	  kafla	  eru	  

niðurstöður	  og	  umræður.	  Í	  niðurstöðum	  eru	  viðtölin	  greind	  eftir	  þemum	  og	  í	  umræðum	  

eru	   niðurstöðurnar	   settar	   í	   samhengi	   við	   fræðileg	   viðmið	   og	   fyrri	   rannsóknir.	   Í	   lok	  

umræðukaflans	   er	   samantekt	   ályktana	   þar	   sem	   rannsóknarspurningunum	   er	   svarað.	   Í	  

lokakafla	   verkefnisins	   eru	   lokaorð.	   Þar	   er	   fjallað	   um	   niðurstöður	   rannsóknarinnar	   og	  

mögulegar	  framtíðarrannsóknir.	  	  

Rannsóknarspurningarnar	  sem	  liggja	  að	  baki	  verkefninu	  eru	  tvær:	  

Hvers	  vegna	  er	  mikilvægt	  að	  styðja	  við	  frumkvöðla	  á	  fyrstu	  skrefum	  nýsköpunar?	  	  

Hvaða	  leiðir	  fara	  íslenskir	  frumkvöðlar	  í	  leit	  að	  fjármagni?	  

2 Frumkvöðlar	  stunda	  frumkvöðlastarfsemi	  

Frumkvöðlar	  eru	  þeir	  sem	  greina	  tækifæri	  þegar	  aðrir	  sjá	  óreglu	  og	  ringulreið	  (Kuratko	  

og	  Hodgetts,	   2001).	   Farsæll	   frumkvöðull	   þarf	   að	   hafa	   fágæta	   samsetningu	   af	   reynslu,	  

gæðum	  og	   siðferði	   (Say,	   1971).	   Alfred	  Marshall	   (1920)	   telur	   árangursríkra	   frumkvöðla	  

þurfa	  að	  hafa	  vit	  á	  viðskiptum,	  hæfni	  til	  þess	  að	  sjá	  hluti	  fyrir,	  bera	  kennsl	  á	  tækifæri	  og	  

ábyrgjast	  áhættu.	  Frumkvöðullinn	  hefur	  það	   lykilhlutverk	   innan	  síns	  eigin	   fyrirtækis	  að	  

stjórna,	  leiða	  og	  samræma	  hlutina.	  Rannsóknir	  hafa	  sýnt	  fram	  á	  það	  að	  þeir	  frumkvöðlar	  

sem	   ná	   árangri	   hugsa	   öðruvísi	   en	   þeir	   sem	   gera	   það	   ekki	   (Baron,	   2000).	   Samkvæmt	  

Hébert	  og	  Link	  (1898)	  hafa	  frumkvöðlar	  12	  hlutverk	  (sjá	  töflu	  1).	  	  

	  Tafla	  1.	  Hlutverk	  frumkvöðla.	  

	   Frumkvöðull	  er:	  	  

1.	  

	  

2.	  	  

Sá	  sem	  tekur	  áhættu	  þegar	  óvissa	  ríkir	  (e.	  the	  person	  who	  assumes	  risk	  associated	  

with	  uncertainty).	  

Sá	  sem	  leggur	  fram	  fjármagn	  (e.	  the	  supplier	  of	  financial	  capital).	  

3.	   Sá	  sem	  sér	  um	  nýsköpun	  (e.	  an	  innovator).	  

4.	   Sá	  sem	  tekur	  ákvarðanir	  (e.	  a	  decision-‐maker).	  

5.	   Leiðtogi	  í	  atvinnu	  (e.	  industrial	  leader).	  

6.	   Stjórnandi	  eða	  umsjónarmaður	  (e.	  a	  manager	  or	  a	  superintendent).	  	  

7.	   Sá	   sem	   skipuleggur	   og	   stýrir	   auðlindum	   (e.	   an	   organizer	   and	   coordinator	   of	  

economic	  resources).	  	  

8.	   Eigandi	  fyrirtækis	  (e.	  the	  owner	  of	  an	  enterprise).	  

9.	   Sá	  sem	  sér	  um	  framleiðsluþætti	  (e.	  the	  employer	  of	  factors	  of	  production).	  

10.	   Verktaki	  (e.	  a	  contractor).	  

11.	   Sá	  sem	  býr	  til	  verð	  með	  kaup	  og	  sölu	  (e.	  an	  arbitrageur)	  

12.	   Sá	  sem	  úthlutar	  auðlindum	  (e.	  an	  allocator	  of	  resources	  among	  alternative	  uses).	  	  

Frumkvöðlar	   stunda	   frumkvöðlastarfsemi.	   Frumkvöðlastarfsemi	   felur	   í	   sér	   ferlið	  

þegar	   frumkvöðullinn	   kemur	   auga	   á	   tækifæri	   á	   markaðnum	   og	   kemur	   af	   stað	   nýju	  

fyrirtæki.	   Því	   hefur	   hugtakið	   oft	   verið	   tengt	   við	   smærri	   fyrirtæki	   (Stokes,	   Wilson	   og	  

Mador,	  2010;	  Hannes	  Ottósson,	  Rögnvaldur	  J.	  Sæmundsson	  og	  Silja	  Björk	  Baldursdóttir,	  

2009).	   Frumkvöðlastarfsemi	   fylgir	   áhætta	   sem	   getur	   verið	   fjárhagsleg,	   sálræn	   og	  

félagsleg	  en	  ef	   allt	   gengur	  upp	  er	   ávinningurinn	  af	   starfseminni	  bæði	   fjárhagslegur	  og	  

ákveðin	  innri	  sjálfsánægja	  (Hisrich,	  1992).	  	  

Það	  er	  alltaf	  viss	  áhætta	  sem	  liggur	  á	  baki	  því	  að	  hefja	  eigin	  rekstur.	  Það	  er	  alltaf	  sú	  

áhætta	  að	  reksturinn	  gangi	  ekki.	  Fyrirtækjarekstur	  krefst	  dugnaðar	  og	  áræðis.	  Mikilvægt	  

er	  að	  meta	  fyrir	  fram	  þá	  áhættu	  sem	  fólgin	  er	  í	  því	  að	  fara	  af	  stað	  með	  eigin	  rekstur	  svo	  

hún	  komi	  rekstraraðilum	  ekki	  á	  óvart.	  Athuga	  þarf	  hvort	  áhættan	  sé	  þess	  virði	  að	  leggja	  

af	   stað	   í	   verkefnið.	   Þeir	   áhættuþættir	   sem	   valda	   því	   að	   fólk	   sleppir	   því	   að	   fara	   út	   í	  

fyrirtækjarekstur	   eru:	  Hugmyndin	   sjálf,	   stjórnun	   fyrirtækis	  og	  það	  að	   vera	  eigin	  herra,	  

skortur	   á	   sjálfsöryggi	   og	   svo	   síðast	   en	  ekki	   síst	   fjármálin	   (Impra	   á	  Nýsköpunarmiðstöð	  

Íslands,	  2011).	  

2.1 Ávinningur	  efnahagskerfisins	  af	  frumkvöðlastarfsemi	  
Hugmyndina	  að	  efnahagslegum	  ábata	  samfélagsins	  af	  frumkvöðlastarfi	  er	  hægt	  að	  setja	  

fram	  á	  auðveldan	  hátt.	  Frumkvöðlar	  greina	  tækifæri	  á	  markaði	  og	  stofna	  fyrirtæki.	  Þessi	  

fyrirtæki	   búa	   til	   ný	   störf,	   auka	   samkeppni	   á	   markaði	   og	   auka	   framleiðni	   í	   gegnum	  

tækninýjungar	  (Acs,	  2006).	  	  

Sá	   fyrsti	   til	   að	   skilgreina	   hugtakið	   frumkvöðull	   var	   Richard	   Cantillon,	   en	   hann	   var	  

jafnframt	  fyrstur	  til	  að	  viðurkenna	  mikilvægi	  frumkvöðla	  í	  efnahagskerfinu.	  Í	  riti	  sem	  var	  

gefið	   út	   árið	   1755,	   eftir	   andlát	   hans,	   segir	   hann	   að	   frumkvöðlar	   séu	   þeir	   sem	   leggja	  

eitthvað	   fram	   sem	   eykur	   virði	   hagkerfisins.	   Hann	   segir	   að	   efnahagskerfið	   hafi	   þrjár	  

starfsstéttir;	  landeigendur,	  frumkvöðla	  og	  launþega.	  Cantillon	  leit	  svo	  á	  að	  markaðurinn	  

væri	  gagnvirkur	  (e.	  reciprocal)	  og	  krefðist	  þess	  að	  hver	  og	  einn	  aðili	  starfaði	  saman	  með	  

einhverjum	  hætti.	   Þar	   hefði	   frumkvöðullinn	   það	  mikilvæga	   hlutverk	   að	   halda	   hringrás	  

samfélagsins	   gangandi	   með	   jafnvægi	   á	   framboði	   og	   eftirspurn.	   Frumkvöðullinn	   er	   sá	  

sem	  býr	  til	  verð,	  með	  kaup	  og	  sölu,	  í	  samfélaginu	  (Van	  Praag,	  2005).	  

Í	   riti	   Jean-‐Baptiste	   Say	   leggur	   hann	   fram	   þá	   kenningu	   að	   hlutverk	   frumkvöðulsins	  

innan	  efnahagskerfisins	  sé	  að	  framleiða,	  neyta	  og	  dreifa	  (e.	  distribution).	  Say	  var	  fyrstur	  

til	   að	   leggja	   áherslu	   á	   stjórnunarhlutverk	   frumkvöðulsins	   en	   hann	   hefur	   það	   hlutverk	  

innan	   fyrirtækisins	   að	   vera	   bæði	   leiðtogi	   og	   stjórna	   (Say,	   1971).	   Alfred	  Marshall	   segir	  

verkefni	   frumkvöðulsins	   vera	   framboð	   á	   verslunarvöru	   og	   á	   sama	   tíma	   að	   sjá	   fyrir	  

nýsköpun	  en	  hann	  ítrekar	  mikilvægi	  nýsköpunar.	  Það	  að	  vera	  brautryðjandi	  getur	  haft	  í	  

för	  með	  sér	  hlutfallslega	  jafn	  mikinn	  ábata	  fyrir	  samfélagið	  og	  hagnaður	  frumkvöðulsins	  

sjálfs	  er	  (Marshall,	  1920).	  	  

Joseph	   Schumpeter	   hefur	   lagt	  mikið	   til	  máls	   í	   kenningum	  um	   frumkvöðlastarfsemi.	  

Hans	   kenning	   var	   sú	   að	   nýsköpun	   væri	   innbyggt	   ferli.	   Hann	   hafnaði	   því	   að	  

frumkvöðullinn	   væri	   stjórnandi	   og	   hélt	   því	   fram	   að	   hann	   væri	   frekar	   leiðtogi	  

fyrirtækisins	  og	  þar	  sem	  hann	  kæmi	  að	  nýsköpun	  bætti	  hann	  hreyfingu	  í	  efnahagskerfið	  

(Van	  Praag,	  2005).	  Samkvæmt	  Schumpeter	  yrði	  hagkerfi	  án	  frumkvöðla	  alltaf	  eins,	  hver	  

dagur	  yrði	  eins	  og	  dagurinn	  á	  undan,	  þetta	  yrði	  heimur	  án	  breytinga	  og	  óvissu.	  Þar	  sem	  

ekki	  er	  nýsköpun,	  er	  velsæld	  takmörkuð	  af	  magni	  auðlinda	  (Baumol,	  1993;	  Schumpeter,	  

1934).	   Þegar	   frumkvöðullinn	   bætist	   í	   hagkerfið	   kemur	   hann	   með	   nýjar	   hugmyndir,	  

kemur	  hreyfingu	  á	  hagkerfið	  og	  leitar	  eftir	  möguleikum	  til	  að	  hagnast.	  Frumkvöðullinn	  er	  

lykilatriðið	   að	   þróun	   í	   efnahagskerfinu,	   hann	   er	   aflvaki	   aukinnar	   framleiðni	   og	   bættra	  

lífsgæða	  (Schumpeter,	  1934).	  	  

Hægt	  er	  að	   skipta	   samkeppnisyfirburðum	   landa	  á	  efnahagslegum	  grunni	   í	   þrjú	   stig.	  

Fyrsta	   stigið	   er	   drifið	   af	   mismunandi	   þáttum	   samfélagsins,	   annað	   er	   drifið	   áfram	   af	  

skilvirkni	  og	  það	  þriðja	  er	  á	  stigi	  nýsköpunar	  (Porter,	  Sachs	  og	  McArthur,	  2002).	  	  

2.2 Frumkvöðlastarf	  á	  Íslandi	  
Eftir	   efnahagshrunið	   árið	   2008	   hefur	   verið	   fjallað	   um	   leiðir	   til	   að	   endurreisa	   íslenskt	  

efnahagslíf	   og	   oft	   berst	   talið	   að	   mikilvægi	   nýsköpunar	   og	   frumkvöðlastarfs.	   Í	   kjölfar	  

hrunsins	   dróst	   atvinnustarfsemi	   saman,	   atvinnuleysi	   jókst,	   kaupmáttur	   minnkaði	   og	  

tekjur	  lækkuðu.	  Brýnt	  er	  finna	  leiðir	  til	  að	  snúa	  þessari	  þróun	  við	  og	  nauðsynlegt	  er	  að	  

horfa	   til	   nýsköpunar	   og	   stofnunar	   nýrra	   fyrirtækja	   í	   því	   samhengi,	   sérstaklega	   vegna	  

erfiðrar	  skuldastöðu	  starfandi	  fyrirtækja	  og	  hins	  opinbera	  (Rögnvaldur	  J.	  Sæmundsson,	  

2010).	  

Sigríður	   Ingvarsdóttir,	   framkvæmdastjóri	   Nýsköpunarmiðstöðvar	   Íslands	   og	  

rekstrarstjóri	   frumkvöðlasetra	   Nýsköpunarmiðstöðvar	   Íslands,	   segir	   að	  

frumkvöðlastarfsemi	  hafi	  aukist	  eftir	  efnahagshrunið	  eins	  og	  sjáist	  á	  aukinni	  eftirspurn	  

eftir	   frumkvöðlasetrum	  miðstöðvarinnar.	  Hún	  heldur	  því	   jafnframt	  fram	  að	  samdráttur	  

sé	   tími	  nýsköpunar.	  Margir	  þeirra	  sem	  hafi	  orðið	   fyrir	  atvinnumissi	  hafi	  nýtt	  það	  til	  að	  

láta	  gamla	  drauma	  rætast,	  þróa	  viðskiptahugmyndir	  sínar	  og	  drífa	  hlutina	  í	  framkvæmd	  

(Anna	  Sigríður	  Pétursdóttir,	  2013).	  

Hilmar	  Veigar	  Pétursson,	  framkvæmdastjóri	  CCP,	  hélt	  ræðu	  á	  Iðnþingi	  2014	  og	  fjallaði	  

um	   áhrif	   frumkvöðlafyrirtækja	   á	   íslenskan	   atvinnuveg.	   Hann	   fjallaði	   þar	   um	   bæði	  

fyrirtæki	  sem	  vegnar	  vel	  og	  mynda	  tekjur	  og	  einnig	  þau	  fyrirtæki	  sem	  ekki	  ganga	  upp	  og	  

verða	  gjaldþrota.	  Þó	  að	  ekki	  gangi	  öll	   fyrirtæki	  upp	  er	  margt	  gott	  sem	  getur	  komið	  frá	  

þeim,	  ekki	  síst	  í	  formi	  aukinnar	  þekkingar	  sem	  mun	  leiða	  til	  betri	  fyrirtækja	  í	  framtíðinni.	  

Á	  mynd	  eitt	  sýnir	  hann	  fram	  á	  þetta	  með	  yfirliti	  yfir	  þau	  fyrirtæki	  sem	  urðu	  til	  útfrá	  OZ,	  

eftir	  að	  það	  varð	  gjaldþrota	  (Hilmar	  Veigar	  Pétursson,	  2014).	  	  

	  

Mynd	  1.	  Fyrirtæki	  sem	  urðu	  til	  eftir	  að	  OZ	  varð	  gjaldþrota.	  

Global	   Entrepreneurship	   Monitor	   (GEM)	   hefur	   undanfarin	   11	   ár	   kannað	  

frumkvöðlastarfsemi	  um	  allan	  heim	  með	  samanburðarrannsókn.	  Í	  skýrslu	  GEM	  frá	  árinu	  

2009	   má	   sjá	   að	   íslenskir	   frumkvöðlar	   eru	   frekar	   drifnir	   áfram	   af	   viðskiptatækifærum	  

heldur	   en	   nauðsyn.	   Fólk	   á	   aldrinum	   35-‐45	   ára	   er	   fjölmennasti	   aldurshópur	   íslenskra	  

frumkvöðla	  og	  mynda	  konur	  rúman	  þriðjung	  þeirra	  sem	  taka	  þátt	  í	  frumkvöðlastarfsemi	  

hér	  á	   landi.	   Í	  skýrslunni	  er	  sagt	  frá	  því	  að	  þeir	   Íslendingar	  sem	  ná	  að	  stofna	  fyrirtæki	  á	  

árangursríkan	  hátt	  njóta	  virðingar	  í	  samfélaginu.	  Umfjöllun	  um	  árangursrík	  ný	  fyrirtæki	  í	  

fjölmiðlum	  er	  umtalsverð	  og	  flestir	  Íslendingar	  telja	  stofnun	  fyrirtækja	  eftirsóknarverðan	  

starfsvettvang.	  Samkvæmt	   rannsókninni	  má	  skipta	   ferlinu	  um	  nýja	  viðskiptastarfsemi	   í	  

fjóra	  hluta	  (sjá	  mynd	  2)	  (Hannes	  Ottósson	  o.fl.,	  2009).	  

	  

Mynd	  2.	  Frumkvöðlastarfsemi.	  

Árið	   2009	   undirbjuggu	   7,6%	   landsmanna	   á	   aldrinum	   18-‐64	   ára	   nýja	  
viðskiptastarfsemi	   en	  4,2%	  hófu	   viðskiptastarfsemi	   innan	   við	   42	  mánuðum	  
áður	  en	  könnunin	  var	   lögð	   fyrir.	   Samtals	  mældust	  um	  11,4%	  þjóðarinnar	  á	  
aldrinum	  18-‐64	  ára	  stunda	   frumkvöðlastarfsemi	  eða	  um	  það	  bil	  22	  þúsund	  
manns	  (Hannes	  Ottósson	  o.fl.,	  2009).	  

Í	   sömu	   skýrslu	   GEM	   frá	   árinu	   2009	   og	   kemur	   fram	   helsti	   styrkleiki	   Íslands	   í	  

frumkvöðlastarfi,	   borið	   saman	   við	   önnur	   hátekjulönd,	   séu	   menningarlegar	   og	  

samfélagslegar	   venjur.	   Helsti	   veikleiki	   Íslands	   sé	   fjármagnsstuðningur	   við	  

frumkvöðlastarfsemi	  (Hannes	  Ottósson	  o.fl.,	  2009).	  

Í	   skýrslu	   frá	   ráðgjafafyrirtækinu	   McKinsey	   &	   Company	   er	   lögð	   áhersla	   á	   það	   að	  

nýsköpun	   og	   frumkvöðlastarfsemi	   skipti	   Ísland	   miklu	   máli	   til	   aukinnar	   framleiðslu	  

íslensks	   efnahags.	   Íslenskar	   náttúruperlur	   þoli	   ekki	   endalausan	   ágang	   ferðamanna,	  

takmörk	  séu	  fyrir	  því	  hversu	  mikið	  megi	  veiða	  og	  á	  þeirri	  orku	  sem	  nýtt	  sé	  í	  áliðnaðinn	  

(McKinsey	  Scandinavia,	  2012).	  	  

Nordic	   Growth	   Entrepreneurship	   Review	   (Nger)	   er	   greining	   sem	   er	   gerð	   að	  

frumkvæði	  stofnunarinnar	  Nordic	  Innovation.	  Stofnunin	  hefur	  það	  að	  markmiði	  að	  efla	  

frumkvöðlastarfsemi	   og	   viðskipti	   á	   Norðurlöndunum	   Í	   niðurstöðum	   Nger	   um	  

frumkvöðlastarf	   á	   Íslandi	   er	   misjafnt	   hvort	   yfirlitið	   sé	   jákvætt	   eða	   neikvætt	   eftir	   því	  

hvaða	   hluti	   er	   verið	   að	   fjalla	   um.	   Samkvæmt	   þeim	   eru	   helstu	   styrkleikar	   Íslands	  

regluverk,	  frumkvöðlamenning	  og	  frumkvöðlafærni	  en	  helsti	  veikleikinn	  er	  takmarkaður	  

aðgangur	   að	   fjármagni	   fyrir	   frumkvöðla	   og	   á	   það	   jafnt	   við	   um	   fjármagn	   í	   gegnum	  

lánsfjármögnun,	  áhættufjármögnun	  eða	  hlutabréfamarkað	  (Nordic	  Innovation,	  2012).	  	  

Petri	  Rouvinen	  hefur	  einnig	   fjallað	  um	  stöðu	   Íslands	  á	   sviði	   frumkvöðlastarfsemi	  og	  

eru	  niðurstöður	  hans	  sambærilegar	  við	  niðurstöður	  GEM	  og	  Nger.	  Rouvinen	  notaðist	  við	  

frumkvöðlastigatöflu	  Evrópusambandsins	  og	  kemur	  þar	   fram	  að	   Íslendingar	  eru	  á	  eftir	  

öðrum	   Norðurlandaríkjum	   fyrir	   utan	   Noreg.	   Ísland	   er	   eina	   landið	   í	   greiningunni	   sem	  

hefur	   ekki	   bætt	   frumkvöðlastarfsemi	   sína	   á	   árunum	   2006	   til	   2013	   (European	  

Commission,	  2014).	  

Framkvæmdastjórn	   Evrópusambandsins	   vann	   skýrslu	   um	   stöðu	   nýsköpunar	   og	  

frumkvöðlastarfsemi	   á	   Íslandi,	   að	   ósk	   íslenskra	   stjórnvaldra.	   Í	   skýrslunni	   eru	   íslensk	  

stjórnvöld	  gagnrýnd	  harðlega	   fyrir	  áhugaleysi.	  Þar	  kemur	   fram	  að	  skýrsluhöfundar	  hafi	  

það	   á	   tilfinningunni	   að	   íslenskir	   stjórnmálamenn	   geri	   sér	   ekki	   grein	   fyrir	   mikilvægi	  

frumkvöðlastarfsemi,	  tækifærunum	  sem	  koma	  með	  aukinni	  nýsköpun	  og	  mikilvægi	  þess	  

að	   setja	   fjármuni	   í	   frumkvöðlastarfsemi.	   Skýrsluhöfundar	   gagnrýna	   gjaldeyrishöftin	   og	  

að	  þau	   skuli	   enn	   vera	   við	   lýði	   þrátt	   fyrir	   að	  hafa	   átt	   að	   vera	   tímabundin	   aðgerð.	  Háir	  

vextir	   í	   landinu	  draga	  úr	   fjárfestingum,	  bæði	   í	   frumkvöðlafyrirtækjum	  sem	  og	   í	  öðrum	  

íslenskum	   fyrirtækjum.	   Skýrsluhöfundar	   telja	   að	   vegna	   efnahagsástandsins	   sem	   ríkir	   í	  

landinu	   neyðist	   margir	   til	   að	   yfirgefa	   landið	   og	   fara	   til	   annarra	   landa	   þar	   sem	  

frumkvöðlastarfsemi	  er	  hagstæðari	  (European	  Commission,	  2014).	  	  

2.2.1 Að	  þjálfa	  frumkvöðlastarf	  á	  Íslandi	  

Fræðimenn	   hafa	   fjallað	   um	   það	   að	   frumkvöðlar	   séu	   ekki	   með	   meðfædda	   hæfileika	  

heldur	   sé	   um	   að	   ræða	   hæfni	   sem	   hægt	   sé	   að	   kenna.	   Mikilvægt	   er	   að	   átta	   sig	   á	  

eiginleikum	  frumkvöðla	  og	  hjálpa	  einstaklingum	  að	  læra	  að	  nýta	  þá	  til	  að	  ná	  fram	  betri	  

árangri	   (Kuratko	  og	  Hodgetts,	  2001).	  Nýtt	   framhaldsnám	  var	   í	  boði	  við	  Háskóla	   Íslands	  

skólaárið	  2014-‐2015,	  meistaranám	  í	  nýsköpun	  og	  viðskiptaþróun.	  Þar	  er	   lögð	  áhersla	  á	  

að	   nemendur	   öðlist	   fræðilegan	   grunn	   á	   sviði	   nýsköpunar	   og	   frumkvöðlafræði.	   Þar	   er	  

einnig	   farið	   yfir	   verklega	   þætti	   nýsköpunarferlisins	   (Viðskiptafræðideild,	   2015).	  

Háskólinn	   í	   Reykjavík	   tekur	   einnig	   þátt	   í	   aukinni	   frumkvöðlaeflingu	   með	   því	   að	   reka	  

Rannsóknarmiðstöð	  HR	  í	  nýsköpunar-‐	  og	  frumkvöðlafræðum	  þar	  sem	  markmiðið	  er	  að	  

efla	  færni	  á	  þessu	  sviði.	  Rannsóknarmiðstöð	  HR	  sér	  um	  að	  skoða	  og	  rýna	  í	  niðurstöður	  

GEM	  rannsóknarinnar	  hér	  á	  landi	  og	  gefa	  út	  skýrslu	  um	  þær	  (Háskólinn	  í	  Reykjavík,	  e.d.).	  

Klak	   Innovit	   er	   íslenskt	  nýsköpunar-‐	  og	   frumkvöðlasetur	   sem	  hefur	  þann	   tilgang	  að	  

virkja	   ungt	   fólk	   á	   Íslandi	   og	   aðstoða	   við	   að	   koma	   viðskiptahugmyndum	   í	   framkvæmd.	  

Klak	   Innovit	   er	   í	   samstarfi	   við	   frumkvöðlasetur	   annarsstaðar	   í	   heiminum	  með	   það	   að	  

markmiði	   að	   gera	   frumkvöðlaumhverfið	   á	   Íslandi	   betra.	   Klak	   Innovit	   heldur	   nokkra	  

viðburði	   árlega	   og	  má	   þar	   nefna	   Gulleggið,	   Startup	   Reykjavík	   og	   Seed	   Forum	   Iceland	  

(Nýsköpunarsjóður,	  e.d.	  c).	  	  

Í	   skýrslu	   frá	   árinu	   2010	   um	   sóknaráætlun	   og	   stefnumörkun	   Íslands	   kemur	   fram	   að	  

efla	  þurfi	  nýsköpun	  á	  öllum	  skólastigum.	  Tengja	  þurfi	  nýsköpun	  við	  skólastarf	  og	  leggja	  

áherslu	  á	  nýsköpun,	  en	  þetta	  væri	  meðal	  annars	  hægt	  að	  gera	  með	  markvissri	  þjálfun	  

listrænnar	   og	   hagnýtrar	   sköpunar.	   Í	   skýrslunni	   kemur	   jafnframt	   fram	   að	   hér	   þyrfti	   að	  

koma	   á	   fót	   tæknimiðstöð	   þar	   sem	   vakin	   yrði	   athygli	   og	   áhugi	   barna	   og	   unglinga	   á	  

raungreinum	  og	  nýsköpun	  örvuð.	   „Samþætting	  nýsköpunar	   við	   allt	   nám	  er	   lykilorð	  og	  

menntun	   kennara	   er	   mikilvæg,	   sérstaklega	   þverfagleg	   menntun	   og	   skilningur	   á	  

fjölþættari	   fræðasviðum	  en	  þeir	  hafa	  nú.“	   (Dagur	  B.	  Eggertsson	  o.fl.,	  2010).	   Í	   skýrslum	  

Nger	  og	  framkvæmdastjórnar	  Evrópusambandsins	  kemur	  fram	  að	  á	  Íslandi	  er	  skortur	  á	  

tæknimenntuðu	   fólki	   og	   að	   mikilvægt	   sé	   að	   breyta	   því	   (Nordic	   Innovation,	   2012;	  

European	  Commission	  2014).	  

3 Fjármögnun	  

Eitt	   af	   þeim	   níu	   grunnskilyrðum	   sem	   hafa	  mikla	   þýðingu	   fyrir	   frumkvöðlastarfsemi	   er	  

það	   hvaða	   fjármögnunarmöguleikar	   eru	   í	   boði	   fyrir	   ný	   og	   vaxandi	   fyrirtæki.	  

Fjármagnsstuðningur	   getur	   verið	   í	   formi	   styrkja,	   hlutafjár	   eða	   lána.	   Í	   kjölfar	  

efnahagskreppunnar	   jókst	  áhættufælni	   fjárfesta	  og	  eru	  sérfræðingar	   sammála	  um	  það	  

að	   skortur	   sé	   nú	   á	   áhættufjármagni	   og	   almennu	   lánsfé	   til	   nýrra	   fyrirtækja	   (Hannes	  

Ottósson	  o.fl.	  2009).	  	  

Bæta	   þarf	   umgjörð	   áhættufjármögnunar,	   efla	   tengsl	   viðskiptaengla	   við	  
sprotafyrirtæki,	   auka	   hlutafé	   lífvænlegra	   fyrirtækja,	   og	   afla	   skipulega	  
erlendra	   styrkja	   sem	   byggja	   á	   sérstöðu	   íslenska	   rannsóknarumhverfisins.	  
Bæta	   þarf	   skatta-‐	   og	   lagaumhverfið	   þannig	   að	   unnt	   sé	   að	   fá	   hluta	   af	  
rannsóknar-‐	   og	   þróunarkostnaði	   endurgreiddan	   og	   tryggja	   þarf	   að	  
lagaumhverfið	   letji	  ekki	  nýsköpun.	  Tryggja	  þarf	   starfsemi	   samkeppnissjóða,	  
svo	   sem	   Tækniþróunarsjóðs	   og	   annarra	   framtakssjóða	   og	   brýnt	   er	   að	   til	  
staðar	   sé	   ráðstöfunarfé	   til	   verkefna.	   Eins	   þurfa	   fjárfestingarstefnur	   og	  
styrkheimildir	   að	   vera	   í	   stöðugri	   endurskoðun	   svo	   nýta	  megi	   sem	   best	   þá	  
fjármögnunarkosti	  sem	  til	  staðar	  eru	  (Dagur	  B.	  Eggertsson	  o.fl.,	  2010).	  

Margar	   rannsóknir	   sýna	   fram	   á	   mikilvægi	   fjármagns	   þegar	   kemur	   að	   því	   hvort	  

frumkvöðlar	  leggi	  í	  það	  að	  fara	  í	  eigin	  rekstur.	  Þeir	  einstaklingar	  sem	  eiga	  eignir	  fyrir	  eru	  

líklegri	  en	  aðrir	  að	  fara	  í	  eigin	  rekstur	  og	  þeir	  sem	  hafa	  erft	  háar	  upphæðir	  eru	  líklegri	  til	  

að	  ná	  árangri	  í	  því	  að	  reka	  lítil	  fyrirtæki	  (Evans	  og	  Jovanovic,	  1989;	  Holtz-‐Eakin,	  Joulfaian	  

og	   Rosen,	   1994a,	   1994b).	   Þær	   eignir	   sem	   frumkvöðullinn	   á	   áður	   en	   hann	   stofnar	  

fyrirtæki	   og	   þær	   eignir	   sem	   eru	   ótengdar	   fyrirtækinu	   geta	   sagt	   til	   um	   það	   hvort	  

starfsemin	  nái	  árangri	  eða	  ekki	  (Gentry	  og	  Hubbard,	  1999).	  Ný	  fyrirtæki	  leggja	  mikið	  upp	  

úr	  óformlegri	  fjármögnun	  eins	  og	  til	  dæmis	  fjárhagslegum	  stuðningi	  frá	  fjölskyldu	  (Huck,	  

Rine,	  Townsend	  og	  Bond,	  1999).	  

Ný	  hraðvaxandi	  sprotafyrirtæki	  þurfa	  að	  huga	  að	  fjárfestingu	  í	  rannsóknar	  og	  
þróunarkostnaði,	  vöruþróun,	  prófanir,	  finna	  rétta	  teymið,	  finna	  húsnæði	  og	  
sértækan	   tækjabúnað	   sem	   er	   kostnaðarsamur.	   Kostnaðurinn	   við	   hráefni,	  
íhluti,	   sölu,	   dreifingu,	   birgðasafn	   af	   vörum	   sem	   eru	   ýmist	   tilbúnar	   eða	   í	  
vinnslu,	   ráðningar	   og	   þjálfun,	   vörusýningar,	   „prótótýpur“,	   prufueintök	   og	  
almennt	   markaðsstarf	   er	   einnig	   fljótt	   að	   safnast	   saman	   (Bygrave	   og	  
Timmons,	  1992).	  

Það	  getur	  verið	  erfitt	   fyrir	   frumkvöðlafyrirtæki	  að	   fá	  hefðbundna	  bankafjármögnun.	  

Fjármálastofnanir	   lána	   yfirleitt	   ekki	   fyrirtækjum	   fyrr	   en	   reksturinn	  ber	   sig.	   Fyrst	   í	   stað	  

þurfa	   frumkvöðlar	   að	   fjármagna	   fyrirtækið	  með	   eigin	   fé	   og	   vinna	   svo	   hratt	   að	   því	   að	  

skapa	   fyrstu	   sölutekjurnar.	   Þegar	   reksturinn	   er	   kominn	   af	   stað	   og	   tekjur	   farnar	   að	  

skapast	  eru	  meiri	   líkur	  á	  að	  hægt	   sé	  að	  sækja	  um	  bankalán	  eða	   laða	  að	   fjárfesta.	  Það	  

getur	  reynst	  miskrefjandi	  að	  koma	  viðskiptahugmynd	  í	   framkvæmd	  og	  því	  nauðsynlegt	  

að	  leita	  til	  annarra	  leiða	  til	  að	  fá	  fé	  inn	  í	  fyrirtækið.	  Hægt	  er	  að	  leita	  til	  annarra	  aðila	  til	  

að	  fá	  lán	  eða	  til	  að	  fá	  inn	  fjárfesta	  í	  fyrirtækið.	  Fjölskylda,	  vinir,	  styrkir	  eða	  greiðslur	  úr	  

hinum	  ýmsu	  sjóðum	  er	  það	  sem	  frumkvöðlum	  stendur	  til	  boða	  í	  fyrstu	  (Arion	  banki,	  e.d.	  

a;	  Landsbankinn,	  e.d.	  a).	  	  

Mynd	  3	  sýnir	  æviferil	   fyrirtækis.	  Notast	  er	  við	  englafjárfesta	  eða	  áhættusjóði	  þegar	  

fyrirtækið	  er	  í	  þróun.	  Þegar	  fyrirtækið	  er	  farið	  að	  vaxa	  er	  hægt	  að	  leita	  til	  banka	  og	  síðast	  

í	  útvíkkun	  er	  hægt	  að	  skoða	  hlutabréfamarkaði	  (Ársæll	  Valfells,	  e.d.).	  	  

	   	  

Mynd	  3.	  Æviferill	  fyrirtækis,	  fjármögnun	  þess	  og	  hagsmunaaðilar.	  

3.1 Styrkir	  
Mikil	  breyting	  hefur	  verið	  á	  stuðningsumhverfi	  frumkvöðla	  og	  hefur	  sú	  breyting	  verið	  til	  

hins	   betra.	   Margir	   aðilar	   hafa	   unnið	   að	   því	   að	   byggja	   upp	   umhverfi	   fyrir	   frumkvöðla	  

meðal	   annars	   með	   frumkvöðlasetrum,	   sjóðum,	   styrkjum	   og	   fleiru	   sem	   frumkvöðlar	  

þurfa	  á	  að	  halda.	  Það	  styrkjaumhverfi	  sem	  er	  í	  boði	  fyrir	  frumkvöðla	  er	  fjölbreytt	  og	  fer	  

það	  allt	  eftir	  því	  hvert	  eðli	  verkefnisins	  er	  hvar	  best	  er	  að	  leita	  eftir	  styrkjum.	  Þeir	  sem	  

bjóða	   upp	   á	   styrki	   eru	   meðal	   annars	   frumkvöðlasetur,	   fyrirtæki,	   ráðuneyti,	   sjóðir	   og	  

stofnanir.	   Á	   heimasíðum	   þessara	   aðila	   er	   að	   finna	   upplýsingar	   um	   styrkina	   sem	   þeir	  

bjóða	  upp	  á	  (Landsbankinn,	  e.d.a).	  

Ýmiss	   konar	   styrkir	   eru	   í	   boði	   fyrir	   frumkvöðla.	   Heimasíður	   Landsbankans	   og	  

Nýsköpunarmiðstöðvarinnar	   hafa	   listað	   upp	   mögulega	   styrki	   fyrir	   nýsköpun.	   Bæði	   er	  

hægt	   að	   fá	   innlenda	   styrki,	   norræna	   og	   evrópska.	   Styrkirnir	   eru	   ólíkir	   og	   höfða	   til	  

mismunandi	  verkefna.	  Nýsköpunarmiðstöð	  Íslands	  sér	  um	  þrjár	  mismunandi	  tegundir	  af	  

styrkjum	  til	   frumkvöðla.	  Þeir	  eru:	  Átak	  til	  nýsköpunar,	   Ísland	  allt	  árið	  og	  svo	  eru	  veittir	  

styrkir	   til	   klasaverkefna.	   Tækniþróunarsjóður	   sem	   heyrir	   undir	   iðnaðar-‐	   og	  

viðskiptaráðherra	  er	   sjóður	   sem	  ætlaður	  er	   til	   að	   styrkja	  þróunarstarf	  og	   rannsóknir	   á	  

sviði	  tækniþróunar	  sem	  miða	  að	  nýsköpun	  á	  Íslandi	  (Rannís,	  e.d.).	  

3.2 Hópfjármögnun	  	  
Hópfjármögnun	   hefur	   síðastliðin	   ár	   orðið	   mikilvæg	   uppspretta	   utanaðkomandi	  

fjármagns	   fyrir	   frumkvöðla.	  Hópfjármögnun	  er	  það	  þegar	   frumkvöðlar	  afla	   fjármagns	   í	  

gegnum	  Internetið,	  oft	  í	  skiptum	  fyrir	  vörur	  eða	  hlutafé.	  Með	  hópfjármögnun	  er	  hægt	  að	  

safna	   fjármagni	   frá	  mörgum	  einstaklingum	   í	   einu.	  Misjafnt	   er	   hvað	  hópfjármögnun	   er	  

stór	  að	  umfangi.	  Um	  er	  að	  ræða	  allt	  frá	  litlum	  listrænum	  verkefnum	  til	  frumkvöðla	  sem	  

leita	   eftir	   stórum	   fjárhæðum	   á	   borð	   við	   venjulegt	   áhættufjármagn	   (Belleflamme,	  

Lambert	   og	   Schwienbacher,	   2014;	   Schwienbacher	   og	   Larralde,	   2010).	   Schwienbacker	  

and	  Larralde	  (2010)	  lýsa	  hópfjármögnun	  sem	  tækifæri	  fyrir	  einstaklinga	  til	  að	  styðja	  við	  

verkefni,	  annaðhvort	  með	  framlagi	  eða	   í	   skiptum	  fyrir	  endurgjald	   í	  gegnum	  Internetið.	  

Aðrir	  fræðimenn	  segja	  að	  hópfjármögnun	  sé	  leið	  fyrir	  jafninga	  til	  að	  lána	  hverjum	  öðrum	  

í	  gegnum	  Internetið	  (Lin	  og	  Viswanathan,	  2014).	  

Til	  eru	  margar	  heimasíður	   sem	  bjóða	  upp	  á	   starfsemi	  hópfjármögnunar,	  það	  eru	   til	  

dæmis	   síðurnar	   Kickstarter,	   Gofundme	   og	   Indigogo.	   Misjafnt	   er	   hversu	   hátt	   gjald	  

síðurnar	   taka	   fyrir	   þjónustu	   sína	   og	   hvort	   möguleiki	   sé	   á	   persónulegri	   fjáröflun	   eða	  

einungis	  fyrir	  verkefni. 

Íslensk	  hópfjármögnunarsíða,	  Karolina	  fund,	  var	  sett	  af	  stað	  til	  að	  leysa	  vandamál	  við	  

hópfjármögnun	  á	  Íslandi.	  Þar	  hafa	  98	  verkefni	  verið	  fjármögnuð	  og	  10.687	  einstaklingar	  

hafa	   tekið	  þátt	   og	   lagt	   fram	   samtals	   515.838	  dollara	   (upphæð	  miðast	   við	   23.02.2015)	  

(Karolina	  Fund,	  e.d.).	  Karolina	  fund	  er	  hluti	  af	  stofnendum	  Nordic	  Crowdfunding	  Alliance	  

(e.d.)	  sem	  er	  samstarf	  lykilþátttakenda	  í	  norrænu	  hópfjármögnunarsamstarfi	  og	  er	  með	  

það	   markmið	   að	   gera	   hópfjármögnun	   á	   Norðurlöndunum	   aðgengilegri	   ásamt	   því	   að	  

auðvelda	  starf	  fyrir	  frumkvöðla	  og	  efla	  þá.	  	  

3.3 Bankar	  
Eins	   og	   gefur	   augaleið	   þá	   eru	   flestar	   bankafjármagnanir	   í	   gegnum	   lán.	   Fjármögnun	   í	  

gegnum	   banka	   leyfir	   frumkvöðli	   að	   halda	   fullum	   eignarrétti	   yfir	   fyrirtækinu	   ólíkt	  

mörgum	   öðrum	   fjárfestingarleiðum	   en	   þetta	   kemur	   í	   veg	   fyrir	   að	   frumkvöðull	   missi	  

stjórn	   á	   því	   sem	   hann	   á	   (De	   Bettignies	   og	   Brander,	   2007).	   Ueda	   (2004)	   segir	   að	  

frumkvöðullinn	   búi	   yfir	  mikilvægum	  upplýsingum	  um	   fyrirtækið	   og	   þegar	   hann	   semur	  

við	  banka	  getur	  hann	  varðveitt	  og	  haldið	  aftur	  þessum	  upplýsingum.	   

Hér	   verður	   möguleiki	   á	   fjármögnun	   hjá	   þremur	   bönkum	   skoðuð.	   Þetta	   eru	   Arion	  

banki,	  Íslandsbanki	  og	  Landsbankinn.	  Ólíkir	  eiginleikar	  og	  stefnur	  bankanna	  gera	  það	  að	  

verkum	  að	  þeir	  eru	  með	  mismunandi	  áherslur	  þegar	  kemur	  að	  frumkvöðlum.	  	  

3.3.1 Arion	  banki	  

Arion	  banki	  (e.d.b)	  telur	  aukna	  verðmæta-‐	  og	  fyrirtækjasköpun	  mikilvæga	  fyrir	  íslenska	  

samfélagið.	   Bankinn	   er	   stuðningsaðili	   Sprotaþings	   Íslands	   sem	   er	   vettvangur	   fyrir	  

sprotafyrirtæki	  til	  að	  kynna	  starfsemi	  sína	  fyrir	  fjárfestum.	  	  

Á	   heimasíðu	   Arion	   banka	   (e.d.a)	   er	   hægt	   að	   finna	   upplýsingar	   fyrir	   þá	   sem	   eru	   að	  

stíga	  sín	  fyrstu	  skref	  í	  að	  koma	  hugmynd	  í	  framkvæmd,	  bankinn	  hefur	  tekið	  saman	  gróft	  

yfirlit	  af	  stuðningsumhverfinu	  eins	  og	  það	  blasir	  við	  frumkvöðlum.	  Þar	  er	  aðstoð	  veitt	   í	  

formi	  upplýsinga	  til	  að	  átta	  sig	  á	  hlutverkum	  ólíkra	  aðila	  og	  við	  hvern	  á	  að	  ræða.	  Með	  

þessu	  er	  reynt	  að	  auðvelda	  frumkvöðlum	  að	  átta	  sig	  á	  umhverfi	  sem	  getur	  í	  fyrstu	  virst	  

flókið.	  	  

Á	   heimasíðunni	   kemur	   fram	   að	   bankinn	   leggi	   sitt	   að	   mörkum	   í	   að	   skapa	   heilbrigt	  

umhverfi	   fyrir	   frumkvöðla	  hér	  á	   landi	  með	  því	  að	   fjárfesta	   í	  óstofnuðum	  fyrirtækjum	   í	  

gegnum	  Startup	  Reykjavík	  og	  Startup	  Energy	  Reykjavík	  en	  bankinn	  veitir	  ekki	  styrki	  beint	  

til	  frumkvöðla	  (Arion	  banki,	  e.d.b).	  

3.3.2 Íslandsbanki	  

Sérþekking	   Íslandsbanka	  er	   sjávarútvegur	  og	  endurnýjanleg	  orka.	  Því	  einbeitir	  bankinn	  

sér	  að	  frumkvöðlum	  með	  þessa	  stefnu.	  

Íslandsbanki	   (e.d.)	   heldur	   úti	   frumkvöðlasjóði	   sem	   leggur	   áherslu	   á	   endurnýjanlega	  

orku	  og	  sjálfbæran	  sjávarútveg.	  Sjóðurinn	  hefur	  það	  markmið	  að	  hvetja	  til	  nýsköpunar	  

og	   þróunar	   á	   þessum	   sviðum.	   Upphæð	   sem	   lögð	   er	   í	   sjóðinn	   fer	   eftir	   innistæðu	   á	  

innlánsreikningi	   bankans,	   Vaxtasprota,	   á	   ársgrundvelli	   en	   bankinn	   greiðir	   0,1%	   í	  

mótframlag	  í	  sjóðinn.	  

Frumkvöðlasjóður	   Íslandsbanka	   er	   mikilvægur	   vettvangur	   fyrir	   þróun	  
framtíðarlausna	   til	   sjálfbærrar	   nýtingar	   og	   verndunar	   náttúruauðlinda.	  
Sjóðurinn	  styrkir	   rannsóknir	  á	  sviði	  sjálfbærrar	  nýtingar	  orku	  og	  sjálfbærrar	  
þróunar	   í	   sjávarútvegi	   og	   styðst	   við	   sérfræðiþekkingu	   starfsfólks	  
Íslandsbanka	  við	  val	  á	  verkefnum	  (Íslandsbanki,	  e.d.).	  

Ergo	   sem	   er	   bílafjármögnun	   Íslandsbanka	   býður	   sérstaka	   umhverfisstyrki	   fyrir	  

frumkvöðla.	  Ergo	  hefur	  það	  markmið	  að	  stuðla	  að	  fjölgun	  umhverfisvænni	  bíla	  á	  Íslandi.	  

Vilja	  þeir	  með	  styrkjunum	  hvetja	  til	  nýsköpunar	  og	  þróunar	  (Ergo,	  e.d.).	  	  

3.3.3 Landsbankinn	  

Landsbankinn	   (e.d.	   a)	   heldur	   úti	   ákveðinni	   nýsköpunarþjónustu	  með	   það	  markmið	   að	  

þjóna	   og	   styðja	   við	   nýsköpunarfyrirtæki.	   Á	   heimasíðu	   Landsbankans	   má	   finna	   mikið	  

magn	  af	  upplýsingum	  sem	  geta	  aðstoðað	  frumkvöðla	  við	  að	  komast	  af	  stað,	  hvort	  sem	  

það	   er	   aðstoð	   við	   gerð	   viðskiptaáætlunar,	   upplýsingar	   um	   stofnun	   fyrirtækis,	   gátlistar	  

eða	  listi	  yfir	  styrki	  sem	  eru	  í	  boði.	  	  

Það	   að	   vera	   frumkvöðull	   og	   hefja	   eigin	   rekstur	   getur	   reynst	   krefjandi	   en	   jafnframt	  

mjög	   skemmtilegt.	   Landsbankinn	   hefur	   tekið	   saman	   nokkra	   punkta	   sem	   er	  mikilvægt	  

fyrir	  frumkvöðla	  að	  hafa	  í	  huga	  en	  þeir	  eru;	  að	  hafa	  rétta	  hugarfarið,	  öflugur	  stuðningur,	  

lykilþekking	  og	  lykiláherslur	  (Landsbankinn,	  e.d.	  b).	  	  



	  

24	  

Landsbankinn	   veitir	   nýsköpunarstyrki	   til	   að	   styðja	   við	   samfélagið	   og	   auka	  

samfélagslega	   ábyrgð	   bankans.	   Heildarupphæð	   styrkjanna	   nemur	   10	   m.kr.	   og	   eru	  

styrkirnir	   veittir	   í	   tveimur	   mismunandi	   þrepum.	   Hærri	   styrkir	   eru	   ætlaðir	   fyrir	   lengra	  

komin	   verkefni	   og	   lægri	   styrkir	   eru	  ætlaðir	   fyrir	   fyrstu	   skref	   fyrirtækja.	   Bankinn	   veitir	  

styrkina	  með	  því	  markmiði	  að:	  

Gefa	   frumkvöðlum	   tækifæri	   til	   að	   þróa	   nýja	   viðskiptahugmynd,	   eldri	  
viðskiptahugmynd	  á	  nýju	  markaðssvæði	  eða	  nýja	  vöru	  eða	  þjónustu.	  Þeim	  er	  
einnig	  ætlað	  að	  styðja	  frumkvöðla	  til	  kaupa	  á	  efni,	  tækjum	  eða	  þjónustu	  eða	  
sækja	   námskeið	   sem	   sannanlega	   byggir	   upp	   færni	   sem	   nýtist	   við	   þróun	   á	  
viðskiptahugmynd	  (Landsbankinn,	  e.d.	  d).	  

3.4 Fjárfestar	  
Nýsköpunarsjóðir	  eru	  hluti	  af	  framtaksfjárfestingum.	  Hlutverk	  sjóðanna	  er	  að	  fjárfesta	  í	  

fyrirtækjum	   snemma	   á	   líftíma	   þeirra	  með	   þolinmóðu	   fjármagni	   svo	   að	   fyrirtækin	   geti	  

orðið	  að	  veruleika.	  Þessum	  sjóðum	  fylgir	  mikil	  áhætta,	  því	  það	  að	  fjárfesta	  í	  fyrirtækjum	  

snemma	  þýðir	   auknar	   líkur	   á	   gjaldþroti	   ef	  markmið	  nást	   ekki.	   Til	   að	   lágmarka	   áhættu	  

reyna	   sjóðirnir	   að	   vera	   fjölbreytt	   eignasafn,	  blandað	  af	  mörgum	   fyrirtækjum.	   Sjóðirnir	  

gegna	  mikilvægu	  hlutverki	   við	  að	  efla	  og	  bæta	   frumkvöðlastarf	  ásamt	  því	  að	   skapa	  ný	  

tækifæri	  í	  fjármögnun	  (Bygrave	  og	  Timmons,	  1992;	  Gompers	  og	  Lerner,	  2004).	  	  

Framtaksfjárfestingar	  eru	  mun	  flóknari	  en	  bankafjárfestingar.	  Fjárfestarnir	  fá	  yfirleitt	  

einhvern	  hluta	  í	  fyrirtækinu	  á	  móti	  því	  að	  leggja	  fram	  fjármagn.	  Því	  verður	  að	  myndast	  

samkomulag	  á	  milli	  þeirra	  og	  frumkvöðulsins	  um	  hversu	  stór	  sá	  hluti	  á	  að	  vera.	  Annað	  

sem	  greinir	  framtaksfjárfestingar	  frá	  bankafjárfestingum	  er	  það	  að	  fjárfestarnir	  taka	  oft	  

ákvarðanir	  er	  varða	  stjórnun	  fyrirtækisins.	  Þeir	  koma	  oft	  að	  mikilvægum	  ákvörðunum	  í	  

starfsemi	   fyrirtækisins	   eins	   og	   til	   dæmis	   mótun	   starfsmannastefnu	   og	   ráðningu	  

lykilstarfsmanna.	   Með	   því	   að	   sækja	   til	   sjóðanna	   eru	   frumkvöðlarnir	   oft	   að	   leita	   eftir	  

aðstoð	   fjárfestanna	   um	   leið	   og	   þeir	   sækjast	   eftir	   fjármagni	   (De	   Bettignies,	   2007;	  

Parahankangas,	  2007).	  

Nokkuð	   er	   um	   íslenska	   nýsköpunarsjóði	   en	   hér	   gefst	   aðeins	   rými	   til	   að	   fjalla	   um	  

nokkra	   af	   þeim	   stærstu.	   Frumtak	   slhf.	   er	   sjóður	   sem	   leggur	   áherslu	   á	   að	   fjárfesta	   í	  

sprota-‐	   og	   nýsköpunarfyrirtækjum	   sem	  eru	   vænleg	   til	   vaxtar	   og	   útflutnings.	   Sjóðurinn	  

hefur	   það	  markmið	   að	   leggja	   sitt	   af	  mörkum	   til	   að	   bæta	   samfélagið	   jafnframt	   því	   að	  

veita	   góða	   ávöxtun	   til	   fjárfesta	   (Nýsköpunarsjóður,	   e.d.	   a).	   Thule	   Investments	   sér	   um	  

tvennskonar	  sjóði	  og	  fjárfestir	   í	   fyrirtækjum	  sem	  hafa	  þróað	  vöru	  eða	  þjónustu	  sem	  er	  

tilbúin	   til	   markaðssetningar	   (Thule	   Investments,	   e.d.).	   Eyrir	   Sprotar	   fjárfestir	   í	  

arðvænlegum	   fyrirtækjum	   sem	   eiga	   möguleika	   á	   því	   að	   vaxa	   og	   búa	   til	   virði	   á	  

alþjóðlegum	  markaði.	   Eyrir	   leggur	   áherslu	   á	   samvinnu	   við	   nýsköpunarfyrirtækin	   (Eyrir	  

Sprotar,	   e.d.).	   Investa	   er	   sprotafjárfestir	   sem	   fjárfestir	   í	   íslenskum	   sprotafyrirtækjum	  

sem	  eiga	  möguleika	  á	  því	  að	  gera	  vel	  erlendis.	  Sérstök	  áhersla	  er	   lögð	  á	  fjárfestingar	  á	  

fyrirtækjum	  í	  tækni-‐	  og	  hugbúnaðargeiranum.	  Þeir	  setja	  sér	  það	  markmið	  að	  vinna	  náið	  

með	  fyrirtækjunum	  og	  fjárfesta	  því	  aðeins	  í	  fáum,	  vel	  völdum	  fyrirtækjum	  (Investa,	  e.d.).	  

Nýsköpunarsjóður	  atvinnulífsins	  fjárfestir	  í	  nýsköpunar-‐	  og	  sprotafyrirtækjum,	  sjóðurinn	  

leggur	  áherslu	  á	  samvinnu	  með	  öðrum	  fjárfestum	  og	  tekur	  þátt	  í	  sjóðasjóðum	  til	  eflingar	  

á	  áhættufjárfestingum	  (Nýsköpunarsjóður,	  e.d.	  b).	  	  

3.4.1 Viðskiptaenglar	  

Fjárfestar	   sem	   bjóða	   upp	   á	   framtaksfjármagn	   til	   frumkvöðla	   án	   þess	   að	   hafa	  

fjölskyldutengsl	   við	   þá	   kallast	   viðskiptaenglar	   (Mason	   og	   Harrison,	   1995).	   Ólíkt	  

nýsköpunarsjóðum	   þá	   eru	   það	   ekki	   aðalviðskipti	   englanna	   að	   fjármagna	   frumkvöðla,	  

þeir	  eru	  með	  þetta	  sem	  hliðarverkefni	  (Elitzur	  og	  Gavious,	  2003).	  

„Viðskiptaenglar	   eru	   fjárfestar	   sem	   fjárfesta	   í	   sprotafyrirtækjum	   fyrir	   nokkrar	  

milljónir	  upp	  í	  allt	  að	  nokkra	  tugi	  milljóna“	  (Atvinnumál	  kvenna,	  2010).	  Viðskiptaenglar	  

Íslands	  eru	  þjónusta	  á	  vegum	  Klak	  Innovit	  en	  Klak	  hefur	  verið	  að	  reyna	  skapa	  grundvöll	  

fyrir	   viðskiptaengla	   á	   Íslandi	   eða	   svokallað	   viðskiptaenglanet.	  Markmið	   Viðskiptaengla	  

Íslands	  er	  að	  hjálpa	  einstaklingum	  að	  fjármagna	  í	  sprotafyrirtækjum	  ásamt	  því	  að	  hjálpa	  

frumkvöðlum	  að	  finna	  fjárfesta	  við	  hæfi.	  Þetta	  er	  ætlað	  sem	  vettvangur	  til	  þess	  að	  leiða	  

saman	  sprotafyrirtæki	  og	  viðskiptaengla.	  Frumkvöðlarnir	  þurfa	  að	  skrá	  sig	  á	  heimasíðu	  

Klaks	   til	   að	   komast	   í	   netverkið.	   Þá	   fer	   fram	   stöðumat	   og	   eru	   fyrirtækin	   metin	   út	   frá	  

fjárfestingarhæfi.	  Ef	   fyrirtækið	  kemst	   í	  gegnum	  síuna	  þá	   fer	   fram	  fundur	   í	   framhaldinu	  

með	  útvöldum	  viðskiptaenglum	  og	  þeim	  boðið	  að	  skoða	  viðskiptaáætlun	  og	  fá	  kynningu	  

um	  fyrirtækið.	  Viðskiptaenglar	  Íslands	  hafa	  aðgengi	  að	  rúmlega	  400	  englasamtökum	  um	  

allan	  heim	  (Klak	  nýsköpunarmiðstöð	  atvinnulífsins,	  e.d.;	  Atvinnumál	  kvenna,	  2010).	  	  

3.5 Keppnir	  
Frumkvöðlar	  hafa	  möguleika	  á	  því	  að	  hljóta	  fjármagn	  auk	  dýrmæta	  reynslu	  með	  því	  að	  

taka	  þátt	  í	  keppnum	  sem	  eru	  í	  boði.	  

3.5.1 Gulleggið	  

Gulleggið	  er	   frumkvöðlakeppni	   sem	  haldin	  er	  árlega	  á	   Íslandi.	  Keppnin	  hóf	  göngu	   sína	  

árið	   2008	   og	   var	   haldin	   í	   áttunda	   sinn	   árið	   2015.	   Síðan	   Gulleggið	   fór	   fyrst	   fram	   hafa	  

borist	   2000	   hugmyndir	   í	   keppnina	   og	   árið	   2015	   barst	   inn	   251	   hugmynd.	   Fjölmörg	  

starfandi	  fyrirtæki	  byrjuðu	  feril	  sinn	  með	  þátttöku	  í	  keppninni	  og	  má	  þar	  meðal	  annarra	  

nefna:	   Meniga,	   CLARA,	   Videntifier	   Nude	   Magazine	   og	   Karolina	   Fund.	   Sum	   þessara	  

fyrirtækja	  hafa	  náð	  að	  hasla	  sér	  völl	  erlendis	  og	  fengið	  frekari	  fjármögnun	  eftir	  þátttöku	  í	  

keppninni	  en	  sem	  dæmi	  var	  CLARA	  selt	  til	  bandarísks	  hugbúnaðarfyrirtækis	  fyrir	  rúman	  

milljarð	  íslenskra	  króna.	  Allir	  eiga	  möguleika	  á	  því	  að	  senda	  inn	  hugmyndir	  og	  eru	  vegleg	  

verðlaun	   í	   boði	   fyrir	   þær	   hugmyndir	   sem	   skara	   framúr	   en	   meðal	   verðlauna	   er	  

peningaupphæð.	  Á	  meðan	  á	  keppninni	  stendur	  er	  þátttakendum	  boðið	  upp	  á	  námskeið,	  

aðstoð	  sérfræðinga	  og	  ráðgjöf.	  Keppnin	  er	  orðin	  að	  gæðastimpli	  á	  viðskiptahugmundir	  

og	  getur	  hjálpað	  frumkvöðlum	  að	   laða	  að	  fleiri	  styrki	  og	  fjárfesta.	  Keppnin	  er	  á	  vegum	  

Klak	   Innovit	   og	   sérstarar	   verkefnastjórnar	   sem	   yfirleitt	   er	   skipuð	   nemendum	   Háskóla	  

Íslands,	   Háskólans	   í	   Reykjavík,	   Listaháskóla	   Íslands	   og	   Bifröst	   en	   árið	   2015	   var	   hún	  

skipuð	  14	  sjálfboðaliðum	  (Gulleggið,	  e.d;	  Gulleggið	  2015;	  Stefán	  Þór	  Helgason,	  2013).	  

3.5.2 Startup	  Reykjavik	  	  

Startup	   Reykjavik	   er	   viðskiptahraðall	   (e.	   business	   accelerator)	   sem	   árlega	  
fjárfestir	   í	   10	   hugmyndum.	   Markmiðið	   er	   að	   skapa	   umgjörð	   þar	   sem	  
þátttakendur	  njóta	  ráðgjafar	  og	  leiðsagnar	  reynslumikilla	  aðila	  í	  þeim	  tilgangi	  
að	   ýta	   úr	   vör	   nýjum	   viðskipta-‐	   tækifærum.	   Startup	   Reykjavík	   er	  
samstarfsverkefni	   Arion	   banka	   og	   Klak	   Innovit.	   Arion	   banki	   leggur	   til	  
fjármagn	  en	  umsjón	  verkefnisins	  er	   í	  höndum	  Klak	   Innovit.	  Þetta	  er	   í	  þriðja	  
sinn	  sem	  viðskiptahraðallinn	  er	  haldinn	  en	  nú	  þegar	  er	  búið	  að	  fjárfesta	  í	  20	  
fyrirtækjum	  frá	  því	  verkefnið	  hófst	  árið	  2012	  (Startup	  Reykjavik,	  e.d.	  b).	  

Startup	  Reykjavík	  heldur	  tíu	  vikna	  langt	  námskeið	  árlega.	  Valdar	  eru	  inn	  þær	  hugmyndir	  

sem	   fá	   að	   taka	   þátt	   og	   fær	   hver	   hugmynd	   sem	   kemst	   inn	   16.000	   dollara	   eða	   um	  2,2	  

m.kr.	  fjárfestingu	  frá	  Arion	  Banka	  (Startup	  Reykjavik,	  e.d.	  a).	  

4 	  Aðferðafræði	  

Í	   þessum	   kafla	   verður	   gert	   grein	   fyrir	   þeirri	   aðferðafræði	   sem	   notast	   var	   við	   í	  

rannsókninni.	   Gerð	   var	   eigindleg	   rannsókn	   þar	   sem	   tekin	   voru	   viðtöl	   við	   fimm	  

frumkvöðla.	  Markmið	  rannsóknarinnar	  var	  að	  finna	  út	  hvaða	  leiðir	  íslenskir	  frumkvöðlar	  

fara	  í	  leit	  að	  fjármögnun.	  Tilgangurinn	  var	  að	  auðvelda	  frumkvöðlum	  leitina	  að	  fjármagni	  

og	  fjárfestum	  í	  upphafi	  nýsköpunar.	  

4.1 Eigindlegar	  aðferðir	  
Eigindlegar	   rannsóknaraðferðir	   hafa	   verið	   notaðar	   lengi	   af	   fræðimönnum.	  

Mannfræðingurinn	   Bronislaw	  Malinowski	   er	   einn	   af	   upphafsmönnum	  þessara	   aðferða	  

og	  er	  uppruna	  þeirra	  hægt	  að	  rekja	  til	  hans.	  Hann	  dvaldi	  langdvölum	  meðal	  þeirra	  sem	  

hann	  rannsakaði	  (Bogdan	  og	  Biklen,	  2003).	  	  

Með	  því	  að	  nota	  eigindlega	  aðferð	  er	  reynt	  að	  öðlast	  dýpri	  skilning	  á	  lífi	  og	  aðstæðum	  

einstaklinga.	  Markmiðið	  er	  að	  skilja	  viðhorf	  út	  frá	  sjónarhóli	  viðmælandans.	  Eigindlegar	  

aðferðir	  eru	  notaðar	  í	  þeim	  tilgangi	  að	  öðlast	  ákveðna	  heildaryfirsýn	  á	  upplifun	  fólks	  og	  

hvernig	  það	  skilgreinir	  þá	  reynslu	  sem	  það	  býr	  yfir.	  Með	  því	  að	  fá	  upplýsingarnar	  beint	  

frá	   þátttakendum	   er	   hægt	   að	   öðlast	   skilning	   á	   sjónarhorni	   þeirra.	   Í	   eigindlegum	  

rannsóknum	   er	   ekki	   hægt	   að	   alhæfa	   um	   niðurstöðurnar	   heldur	   er	   lagt	   upp	   með	  

réttmæti	  rannsóknarinnar.	  Áherslan	  er	  lögð	  á	  almenna	  þætti	  og	  upplýsingar	  og	  leitast	  er	  

við	   að	   ná	   fram	   sem	   flestum	   sjónarmiðum	   viðmælandans.	   Eigindleg	   rannsókn	   byggir	   á	  

lýsandi	   gögnum	   eins	   og	   orðum	   og	   hegðun	   einstaklingsins.	   Í	   viðtölunum	   er	   reynt	   að	  

hvetja	  til	  óþvingaðrar	   frásagnar	  og	  viðmælandinn	  ræður	  nokkuð	  ferðinni.	  Rannsakandi	  

þróar	  tilgátur	  og	  kenningar	  út	  frá	  þeim	  gögnum	  sem	  hann	  hefur	  aflað	  sér	  og	  mega	  hans	  

eigin	   skoðanir	   ekki	   hafa	   áhrif	   á	   niðurstöðurnar	   (Esterberg,	   2002;	   Taylor	   og	   Bogdan,	  

1984;	  Taylor	  og	  Bogdan,	  1998).	  	  

Eigindleg	   aðferðafræði	   þykir	   heppileg	   þegar	   á	   að	   ná	   aukinni	   innsýn	   og	   skilningi	   á	  

reynslu	   og	   upplifun	   einstaklinga.	   Það	   sem	   eigindleg	   aðferðafræði	   hefur	   fram	   yfir	  

megindlega	  er	  að	  þar	  er	  hægt	  að	  kafa	  dýpra	  í	  einstaka	  þætti	  ef	  tilefni	  gefst	  og	  varpa	  ljósi	  

á	   ýmsar	   hliðar	   viðfangsefnisins	   (Posavac	   og	   Carey,	   1997).	   Aðferðin	   var	   valin	   í	   þessari	  

rannsókn	   til	   þess	   að	   ná	   betur	   fram	   persónulegri	   reynslu	   frumkvöðlanna	   og	   fá	   sem	  

bestan	  skilning	  á	  þeim	  aðferðum	  sem	  íslenskir	  frumkvöðlar	  nýta	  sér	  þegar	  kemur	  að	  leit	  

að	   fjármagni.	  Mikilvægt	   er	   að	   rannsakandi	   þekki	   ekki	   viðmælandann.	   Það	   getur	   gefið	  

rangar	   niðurstöður	   því	   þá	   gæti	   viðmælandi	   farið	   að	   svara	   spurningunum	   á	   þann	   hátt	  

sem	  hann	  telur	  rannsakanda	  vilja	  heyra	  (Taylor	  og	  Bogdan,	  1998).	  	  

4.2 Undirbúningur	  og	  framkvæmd	  
Unnin	  var	  viðtalsrammi,	  sem	  má	  sjá	  í	  viðauka	  I.	  Hann	  var	  nýttur	  í	  viðtölin	  með	  hliðsjón	  af	  

hugmyndum	   rannsakanda	   um	   efnið	   og	   þeim	   upplýsingum	   sem	   hafði	   verið	   aflað	  með	  

heimildalestri.	  Með	  þessu	  var	  leitast	  við	  að	  tryggja	  að	  viðtölin	  væru	  sem	  líkust.	  Viðtölin	  

voru	   tekin	   í	   mars	   og	   apríl	   árið	   2015.	   Eftir	   fyrstu	   tvö	   viðtölin	   fannst	   rannsakanda	  

nauðsynlegt	   að	   bæta	   ögn	   við	   viðtalsrammann	   til	   að	   fá	   enn	   nákvæmari	   svör	   í	   takt	   við	  

rannsóknina,	  sjá	  viðauka	  II.	  	  

Í	  þessari	  rannsókn	  var	  notast	  við	  hálfopin	  viðtöl	  (e.	  semi	  structured	  interviews).	  Þau	  

lýsa	   sér	   þannig	   að	   lagt	   er	   upp	  með	   viðtalsramma	   sem	  nær	   utan	   um	   viðfangsefnið	   en	  

ákveðið	  frelsi	  er	  í	  boði,	  stuðst	  er	  við	  rammann	  en	  leyfilegt	  er	  að	  fara	  út	  fyrir	  hann.	  Hægt	  

er	  að	  bregðast	  við	  áhugverðum	  svörum	  með	  frekari	  spurningum	  (Bryman	  og	  Bell,	  2007).	  

4.3 Viðmælendur	  
Við	   val	   á	   viðmælendum	   var	   notast	   við	   matsúrtaksaðferð	   en	   með	   henni	   velur	  

rannsakandi	   viðmælendur	   sérstaklega	   í	   takt	   við	   hversu	   lýsandi	   þeir	   eru	   fyrir	   þýðið.	  

Viðmælendur	  voru	   fjórir	   talsins.	  Allir	  viðmælendur	  voru	  valdir	   sérstaklega	  og	  hafa	  það	  

sameiginlegt	  að	  starfa	   í	  nýsköpun	  og	  hafa	  farið	   í	  gegnum	  ferlið	   í	   leit	  að	  fjármagni.	  Þeir	  

stofnuðu	  allir	  fyrirtæki	  á	  síðastliðnum	  sjö	  árum,	  einir	  eða	  í	  hópi	  annarra	  frumkvöðla.	  Þrír	  

þeirra	  eru	  ennþá	  starfandi	  með	  fyrirtækið	  en	  einn	  viðmælenda	  hefur	  selt	   fyrirtækið	  til	  

erlendra	  fjárfesta.	  Fjölskylduhagir	  og	  aldur	  skiptu	  ekki	  máli	  við	  val	  á	  viðmælendum.	  Tvær	  

konur	   og	   tveir	   karlar	   voru	   viðmælendur.	   Alltaf	   var	   tekið	   viðtal	   við	   upphafsmann	  

fyrirtækisins,	  þann	  sem	  fékk	  eða	  var	  í	  teyminu	  sem	  vann	  hugmyndina.	  Ekki	  verður	  tekið	  

fram	  hverjir	  viðmælendur	  eru	  eða	  hvaða	  fyrirtæki	  þeir	  stofnuðu.	  Munu	  þeir	  vera	  nefndir	  

eftir	  röð	  viðtala:	  viðmælandi	  A,	  viðmælandi	  B,	  viðmælandi	  C	  og	  viðmælandi	  D.	  Þannig	  er	  

gætt	   algers	   trúnaðar	   við	   viðmælendur	   og	   fyrirtæki	   þeirra.	   Þrjú	   viðtalanna	   fóru	   fram	   í	  

fyrirtækjum	  viðmælenda,	  tvö	  í	  sérstöku	  fundarherbergi	  og	  eitt	  á	  skrifstofu	  viðmælanda.	  

Fjórða	  viðtalið	  fór	  fram	  í	  gegnum	  samskiptaforritið	  Skype.	  Viðtölin	  gengu	  vel	   í	  heild	  og	  

flest	  voru	  á	  bilinu	  20-‐35	  mínútur.	  

4.4 Úrvinnsla	  gagna	  	  
Viðtölin	  voru	  tekin	  upp	  að	  fengnu	  tilskyldu	  leyfi,	  síðan	  vistuð	  í	  tölvu	  og	  vélrituð	  orðrétt	  

upp	  samdægurs.	  Gögnin	  voru	  greind	  samkvæmt	  eigindlegum	  aðferðum.	  Þau	  voru	  síðan	  

lesin	  yfir,	  kóðuð	  og	  fundin	  þemu.	  Í	  ljós	  komu	  þrjú	  meginþemu	  sem	  ákveðið	  var	  að	  vinna	  

eftir	   og	   eru	   þau;	   ástundun,	   áhætta	   og	   ávinningur.	   Rannsakandi	   dró	   ályktanir	   af	  

gögnunum	  eftir	  þessa	  úrvinnslu	  en	  reyndi	  eins	  og	   fremst	  var	  unnt	  að	  gæta	  hlutleysis	   í	  

túlkun	  og	  ályktunum.	  	  

4.5 Siðferðisleg	  álitamál	  og	  takmarkanir	  
Viðmælendur	   höfðu	   fengið	   upplýsingar	   um	   tilgang	   rannsóknar	   og	   rannsóknarefni	   í	  

gegnum	   tölvupóst,	   kynningarbréfið	  má	   sjá	   í	   viðauka	   III.	   Síðan	   var	   aftur	   farið	   yfir	   þessi	  

atriði	   fyrir	  viðtalið.	  Rannsakandi	  gætti	  þess	  að	  hann	  þekkti	  viðmælendur	  ekki	  og	  gætti	  

þess	  að	  áreiðanleiki	  rannsóknarinnar	  væri	  eins	  mikill	  og	  mögulegt	  er.	  Viðmælendur	  voru	  

látnir	  vita	  að	  viðtölin	  yrðu	  hljóðrituð	  og	  gáfu	  allir	  leyfi	  fyrir	  því.	  	  

Upphaflega	  var	  ætlunin	  að	  taka	  viðtal	  við	  fimm	  einstaklinga	  en	  vegna	  þess	  einn	  hætti	  

við	  á	  síðustu	  stundu	  og	  ekki	  náðist	  að	  fylla	  í	  skarðið	  í	  tæka	  tíð	  voru	  viðmælendur	  fjórir.	  

Viðtölin	  gengu	  vel	  og	  rannsakandi	  taldi	  nóg	  af	  upplýsingum	  hafa	  komið	  fram	  í	  samtali	  við	  

þessa	  fjóra	  einstaklinga	  til	  þess	  að	  hægt	  væri	  að	  vinna	  rannsóknina.	  	  

Viðmælandi	  D	  er	  Íslendingur	  sem	  er	  búsettur	  í	  Noregi.	  Varan	  sem	  hann	  hefur	  þróað	  

er	  miðuð	  við	  íslenskan	  markað	  og	  styrkja-‐	  og	  fjárfestingarumsóknir	  hafa	  allar	  farið	  fram	  í	  

gegnum	  Ísland.	  	  

Rannsóknin	   er	   þeim	   takmörkunum	   háð	   að	   viðmælendur	   eru	   fremur	   fáir	   og	   verða	  

niðurstöður	  unnar	  með	  það	  í	  huga.	  Mikilvægt	  er	  að	  hafa	  í	  huga	  að	  hér	  er	  um	  eigindlega	  

rannsókn	  að	  ræða	  og	  því	  er	  ekki	  hægt	  að	  fullyrða	  um	  niðurstöðurnar.	  Það	  að	  aðeins	  var	  

rætt	  við	  fjóra	  viðmælendur	  gæti	  verið	  takmarkandi	  fyrir	  rannsóknina	  en	  niðurstöðurnar	  

gefa	  þó	  mynd	  af	  því	  umhverfi	   sem	   frumkvöðlar	  á	   Íslandi	   standa	   frammi	   fyrir	  og	  þeirri	  

ótrúlega	   miklu	   vinnu	   og	   áhættu	   sem	   þeir	   leggja	   á	   sig	   til	   að	   koma	   hugmyndum	   í	  

framkvæmd.	   Tiltölulega	   auðvelt	   reyndist	   að	   draga	   fram	   þekkingu	   úr	   viðtölunum	   því	  

viðmælendur	  nefndu	  oft	  sömu	  hlutina	  í	  viðtölunum.	  

5 	  Niðurstöður	  

Í	  þessum	  kafla	  verður	  farið	  yfir	  viðtölin	  og	  þau	  greind	  eftir	  þeim	  þemum	  sem	  hafa	  verið	  

dregin	  út	  úr	  rannsókninni.	  Þessi	  þrjú	  þemu	  eru	  ástundun,	  áhætta	  og	  ávinningur	  og	  henta	  

þau	   vel	   til	   að	   greina	   niðurstöður	   viðtalanna.	   Eins	   og	   kom	   fram	   í	   fræðilegum	   hluta	  

ritgerðarinnar	  krefst	  það	  ástundunnar	  og	  mikillar	  vinnu	  að	  vera	   frumkvöðull	  en	   fjallað	  

verður	  um	  þá	  ástundun	  sem	   frumkvöðlastarfið	  krefst,	  það	  nám	  sem	   frumkvöðlar	  hafa	  

farið	   í	  og	  þá	  miklu	  vinnu	  sem	  þeir	   leggja	   í	   fyrirtækið	   sitt.	  Annað	  þemað	  er	  áhætta	  því	  

þetta	  telst	  áhættufjárfesting	  fyrir	  fjárfesta	  og	  það	  er	  áhætta	  fyrir	  einstaklinginn	  að	  leggja	  

í	   frumkvöðlastarf,	   sérstaklega	   í	   ljósi	   þess	   hver	   staðan	   á	   Íslandi	   er.	   Síðast	   en	   ekki	   síst	  

verður	  farið	  yfir	  þann	  ávinning	  sem	  frumkvöðullinn	  fær	  úr	  sínu	  starfi.	  

5.1 Ástundun	  
Allir	  viðmælendur	  voru	  sammála	  um	  það	  að	  mikil	  vinna	  liggur	  að	  baki	  því	  að	  stofna	  sitt	  

eigið	  fyrirtæki.	  Viðmælandi	  B	  segir	  að	  þetta	  sé	  endalaust	  vesen	  og	  mikil	  vinna	  og	  það	  sé	  

ekki	   bara	   í	   fyrstu	   skrefunum	   heldur	   lengi	   vel.	   Mikilvægt	   sé	   að	   frumkvöðull	   hafi	  

brennandi	   áhuga	   fyrir	   því	   sem	   er	   að	   gera	   því	   annars	   sé	   þetta	   ekki	   hægt.	   Einnig	   segir	  

hann	   að	   það	   sé	  mikilvægt	   að	   viðkomandi	   viti	   hvað	   hann	   er	   að	   gera	   og	   hafi	   trú	   á	   því.	  

Hann	   nefnir	   að	   fyrstu	   mánuðir	   fyrirtækisins	   hafi	   farið	   í	   það	   að	   koma	   fram	   með	  

hugmyndir	  fyrir	  starfsemina	  (e.	  brainstorm)	  áður	  en	  fyrirtækið	  var	  stofnað.	  Viðmælandi	  

A	  er	  á	  sama	  máli	  og	  segir	  mikilvægt	  að	  hafa	  ákveðni,	  fókus	  og	  mikinn	  metnað	  til	  að	  ná	  

langt	  í	  frumkvöðlastarfi.	  	  

A:	   ...maður	   sér	  ótrúlega	  oft	   á	   fólki	   hvort	  það	  ætli	   sér	  hlutina,	  útaf	  því	   það	  
virkar	   ótrúlega	   létt	   stundum	   að	   starta	   verkefni	   og	   er	   rosa	   skemmtilegt	   að	  
starta	  nýju	  verkefni.	  En	  það	  er	  þarna	  að	  klára	  þetta,	  það	  er	  það	  sem	  reynist	  
oft	  erfitt.	  

Viðmælandi	  A	  segir	  að	  þrátt	  fyrir	  að	  seigla	  sé	  nauðsynleg	  sé	  einnig	  mikilvægt	  að	  fólk	  geri	  

sér	  grein	  fyrir	  því	  hvenær	  eigi	  að	  halda	  áfram	  og	  hvenær	  eigi	  að	  hætta.	  	  

Viðmælandi	  D	   segir	   að	   þetta	   taki	   rosalegan	   tíma	  og	   einstaklingar	   nái	   ekki	   alveg	   að	  

stjórna	  álaginu	  með	  því	  að	  vera	  með	  frumkvöðlafyrirtæki.	  Það	  hafi	  liðið	  tvö	  ár	  frá	  því	  að	  

hann	  fékk	  hugmyndina	  að	  verkefninu	  þar	  til	  hann	  lét	  verða	  af	  því.	  Hugmyndin	  kraumaði	  

í	  eitt	  ár,	   svo	   fór	  eitt	  ár	   í	  að	  undirbúa	   jarðveginn,	   funda,	  hugsa	  um	  útfærslur,	   ræða	  við	  

fjárfesta	   og	   annað	   fólk	   um	   hugmyndina.	   Þetta	   tekur	   allt	   tíma,	   sérstaklega	   þegar	  

frumkvöðullinn	   er	   einn	   í	   verkefninu	   eins	   og	   í	   tilfelli	   viðmælanda	   D.	   Það	   að	   undirbúa	  

hvernig	  eigi	  að	  fjármagna	  verkefnið,	  sækja	  um	  styrki	  og	  fá	  svör	  segir	  hann	  að	  sé	  ótrúlega	  

tímafrekt.	  	  

Viðmælendur	   í	  rannsókninni	  eru	  á	  báðum	  áttum	  þegar	  kemur	  að	  því	  að	  meta	  hvort	  

hægt	  sé	  að	  læra	  að	  verða	  frumkvöðull.	  Viðmælandi	  A	  telur	  að	  háskólanám	  sitt	  hafi	  nýst	  

sér	   að	   einhverju	   leyti.	   Hann	   er	   lærður	   hagfræðingur	   við	   Háskóla	   Íslands.	   Þeir	   áfangar	  

sem	   hafi	   nýst	   vel	   voru	   val	   áfangarnir	   frumkvöðlafræði	   og	   gerð	   viðskiptaáætlana	   sem	  

hann	   tók	   í	   skiptinámi	   í	   Flórída	   í	   Bandaríkjunum.	   Svo	   einnig	   þeir	   bókhaldskúrsar	   sem	  

hann	   tók	   í	   Háskóla	   Íslands,	   því	   þar	   hafi	   hann	   lært	   hvernig	   bókhaldið	   hjá	   fyrirtækjum	  

virkar.	  Viðmælandi	  B	  er	  með	  BS-‐gráðu	  í	  vélaverkfræði	  og	  MS-‐gráðu	  í	  iðnaðarverkfræði.	  

Það	  nám	  passar	   vel	   við	  það	   sem	  hann	  vinnur	   að	   í	   sínu	   fyrirtæki	  og	   segir	   jafnframt	  að	  

námið	   hafa	   nýst	   vel	   vegna	   þess	   að	   það	   var	   stíft	   nám	   sem	   kenndi	   honum	   að	   leysa	  

verkefni	  og	  að	  í	  rauninni	  sé	  fyrirtæki	  bara	  verkefni	  sem	  þurfi	  að	  leysa.	  	  

B:	  ...	  Minn	  vinkill	  á	  nýsköpun	  er	  ekki	  þannig	  að	  hann	  sé	  lærður,	  ekki	  að	  læra	  
nýsköpun	  og	  ákveða	  þá	  að	  fara	  útí	  það.	  Það	  er	  frekar	  það	  að	  læra	  einhverja	  
tæknilega	   þætti	   og	   vinna	   eitthvað	   í	   kringum	   það.	   Það	   er	   svo	   náttúrulega	  
annar	   vinkill	   ef	   þú	   lærir	   nýsköpun	   þá	   ert	   þú	   kannski	   meir	   aí	   því	   að	   gera	  
viðskiptaáætlanir	  í	  kringum	  einhverja	  hugmynd	  sem	  þú	  fékkst	  ekki	  endilega	  
sjálfur,	   það	   er	   öðruvísi.	   Kannski	   frekar	   í	   því	   að	   aðstoða	   þá	   sem	   fá	  
hugmyndina.	  	  

Viðmælandi	  C	  hætti	  í	  sínu	  námi	  þegar	  fyrirtækið	  komst	  á	  flug.	  Hann	  var	  langt	  komin	  

með	  háskólanám	  en	  segir	  að	  þegar	  valið	  stóð	  á	  milli	  þess	  að	  fara	  á	  fundi	  með	  fjárfestum	  

eða	  gera	  greiningu	  í	  háskólanum	  þá	  hafi	  ekki	  verið	  rosalega	  erfitt	  að	  gera	  upp	  hug	  sinn.	  

Hann	  hafði	  áður	  unnið	  hjá	  fyrirtæki	  þar	  sem	  hann	  var	  að	  vinna	  með	  svipuð	  vandamál	  og	  

hjá	  fyrirtæki	  hans	  núna.	  Þar	  lærði	  hann	  að	  leysa	  vandamálin	  og	  segir	  að	  það	  hafi	  hjálpað	  

miklu	  meira	  en	  skólinn.	  Hann	  hafi	  þó	  tekið	  nokkra	  áfanga	  í	  viðskiptafræði	   í	  kvöldskóla,	  

áfanga	   eins	   og	   bókhald	   og	   stjórnun.	   Hann	   segir	   þetta	   vera	   þekkingu	   sem	   geti	   nýst	   í	  

fyrirtækjarekstri	   en	  hans	  álit	   er	  það	  að	   fyrirtæki	   klikki	   yfirleitt	   ekki	   á	   fyrirtækjahliðinni	  

heldur	  frekar	  á	  því	  að	  þekkja	  markaðinn	  og	  það	  svið	  sem	  það	  starfar	  á.	  	  

C:	   ...	   Það	   að	   þekkja	   viðskiptavininn	   skiptir	   miklu	   meira	   máli	   en	   að	   þekkja	  
bókhaldið	  [...]	  Ég	  hef	  enga	  trú	  á	  því	  að	  læra	  frumkvöðlafræði	  [...]	  Ég	  held	  að	  
besta	  leiðin	  til	  þess	  að	  læra	  reka	  fyrirtæki	  er	  að	  reka	  fyrirtæki.	  

Viðmælandi	  D	  er	  með	  BS-‐gráðu	  í	  viðskiptafræði	  með	  markaðsfræði	  og	  stjórnun	  sem	  

áherslu	  og	  MA-‐gráðu	  í	  alþjóðaviðskiptum.	  Hann	  segir	  að	  það	  hafi	  hjálpað	  mikið,	  meðal	  

annars	  sé	  gott	  að	  þekkja	  mikilvægi	  þess	  að	  búa	  til	  viðskiptaáætlun,	  setja	  sér	  markmið,	  

stefnumótun,	  stjórnunarleiðir	  og	  vera	  með	  skýra	  sýn	  á	  starfsemina.	  Viðmælandi	  C	  og	  D	  

eru	  sammála	  um	  það	  að	   lykillinn	  að	  öllu	  sé	  svo	  að	  selja	  hugmyndina	  sína.	  Það	  að	  selja	  

skiptir	  miklu	  máli	  því	  þú	  kemst	  ekki	  áfram	  án	  þess	  að	  fá	  fólk	  í	  lið	  með	  sér.	  	  

Viðmælandi	  A	  telur	  að	  það	  sé	  hægt	  að	  kenna	  frumkvöðlastarf	  að	  einhverju	   leyti	  og	  

myndi	  vilja	  sjá	  það	  vera	  gert	  strax	  í	  grunnskóla.	  	  

A:	   ...	   Frumkvöðlastarf	   er	   náttúrulega	   gríðarlega	   skapandi	   fyrir	   samfélagið.	  
Það	  er	  ekki	  nóg	  bara	  að	  kenna	  störfin.	  Það	  þarf	  að	  búa	  þau	  til	  líka.	  Mér	  finnst	  
Ísland	  frekar	  aftarlega	  þegar	  kemur	  að	  frumkvöðlastarfi.	  

Mikil	  vinna	  liggur	  á	  baki	  því	  að	  finna	  fjármagn.	  Allir	  viðmælendur	  hafa	  farið	  í	  gegnum	  

það	  ferli	  að	  sækja	  um	  styrki.	  Styrkumsókn	  getur	  verið	  langt	  ferli	  og	  sem	  dæmi	  má	  nefna	  

að	  hjá	  Tækniþróunarsjóði	  er	  krafist	  margra	  blaðsíðna	  skýrslu	  en	  hluti	  af	  umsókninni	  er	  

stór	  viðskiptaáætlun.	  Viðmælandi	  B	   fékk	   fyrsta	   styrkinn	   sinn	   frá	  Tækniþróunarsjóði	  og	  

voru	  það	  fyrstu	  15	  milljónirnar	  sem	  fyrirtækið	   fékk	   í	  verkefnið.	  Viðmælandi	  C	  sagði	  að	  

fyrsti	   styrkurinn	  þeirra	  hafi	   verið	   frá	  Háskóla	   Íslands,	  það	  hafi	   verið	   rannsóknarstyrkur	  

sem	  þeir	   fengu	   þaðan	   á	   fyrstu	   skrefum	   verkefnisins.	   Síðan	   hafi	   þeir	   hafi	   sent	   inn	   260	  

blaðsíðna	  umsókn	  til	  Tækniþróunarsjóðs	  og	  fengið	  þannig	  verkefnastyrk.	  Fjármögnunin	  

hafi	   því	   verið	   í	   nokkrum	   skrefum	   hjá	   þeim;	   styrkir,	   keppni	   og	   fjárfestar.	   Tveir	  

viðmælendur	   hafa	   tekið	   þátt	   í	   einhverskonar	   nýsköpunarkeppni	   annaðhvort	   á	   vegum	  

Gulleggsins	  eða	  erlendis.	  Það	  er	   langt	   ferli	  að	   taka	  þátt	   í	  keppni.	  Viðmælendur	  segjast	  

hafa	   lært	  mikið	  á	  þeim	  vettvangi	  og	  að	  það	  hafi	   verið	  dýrmæt	   reynsla	  en	  einnig	  mikil	  

vinna.	  	  

A:	   ...	   Ég	   er	   alltaf	   mjög	   hrifin	   af	   þessum	   praktísku	   verkefnum	   þar	   sem	   þú	  
vinnur	   að	   því	   verkefni	   sem	   þú	  ætlar	   að	   halda	   áfram	  með	   [...]	   þess	   vegna	  
finnst	   mér	   eins	   og	   Startup	   Reykjavík,	   eitthvað	   svoleiðis	   fyrirbæri,	   svona	  
viðskiptahraðall	  svolítið	  sniðugur.	  

Viðmælandi	  C	  segir	  að	  það	  að	  taka	  þátt	   í	  Gullegginu	  hafi	  nýst	  ágætlega	  en	  það	  sem	  

hafi	  nýst	  best	  í	  ferlinu	  hafi	  verið	  þegar	  hann	  og	  frumkvöðlateymið	  hans	  þorðu	  að	  byrja	  

ræða	  hugmyndina	  við	  fólk.	  Það	  að	  fá	  endurgjöf	  (e.	  feedback)	  frá	  einstaklingum	  hafi	  verið	  

mikilvægt	   og	   sérstaklega	   hafi	   nýst	   þeim	   vel	   þegar	   þeir	   ræddu	   við	   Andra	   Heiðar	  

stofnanda	  Innovit	  og	  Gulleggsins.	  Fyrst	  vildu	  þeir	  ekki	  ræða	  hugmyndina	  við	  neinn	  utan	  

hópsins	   og	   héldu	   sig	   í	   sínu	   eigin	   horni.	   Núna	   eftir	   á	   þá	   vita	   þeir	   betur,	   það	   að	   ræða	  

hugmyndina	  fá	  endurgjöf	  og	  þróa	  hugmyndina	  frekar	  er	  mikilvægt.	  	  

C:	  ...	  Ég	  held	  ef	  hugmyndin	  er	  þess	  eðlis	  að	  þú	  getir	  hlustað	  á	  einhvern	  tala	  
um	  hugmyndina	  og	  geta	  þá	  stolið	  henni	  þá	  er	  hún	  örugglega	  ekkert	  rosalega	  
sterk.	  	  

Viðmælandi	  A	  segist	  hafa	  byrjað	  að	  fjárfesta	  í	  sjálfum	  sér	  með	  því	  að	  selja	  út	  vinnuna	  

sína	  og	  hann	  hafi	  þurft	  að	  taka	  að	  sér	  allskonar	  verkefni	  á	  leiðinni.	  Þar	  kemur	  inn	  mikil	  

aukavinna	  en	  þegar	  varan	  var	  komin	  vel	  af	  stað	  þá	  var	  möguleiki	  á	  því	  að	  selja	  hluta	  af	  

vörunni	   og	   halda	   sér	   á	   floti	   þannig.	   Viðmælandi	   B	   segir	   að	   þetta	   snúist	   aðallega	   um	  

sölumennsku.	  Það	  veit	  enginn	  í	  upphafi	  hvað	  þú	  ert	  að	  selja	  og	  það	  þarf	  að	  koma	  því	  til	  

skila	  hvað	  er	  æðislegt	  við	  þína	  ákveðnu	  vöru	  til	  að	  aðrir	  kaupi	  hana	  og	  séu	  tilbúnir	  til	  að	  

fjárfesta	  í	  henni.	  	  

5.2 Áhætta	  
Viðmælandi	   A	   segir	   það	   gaman	   að	   vera	   sinn	   eigin	   herra	   en	   jafnframt	   fylgi	   því	   mikil	  

ábyrgð.	  Eins	  og	  það	  að	  bera	  ábyrgð	  á	  öðrum	  í	  fyrirtækinu	  og	  borga	  starfsmönnum	  þess	  

út	   laun.	   Viðmælandi	   B	   segir	   of	   algengt	   hjá	   frumkvöðlum	  að	   einblína	   á	   allt	   vesenið	   og	  

vera	  ekki	   sáttir	  með	  það	  sem	  þeir	  hafa.	  Það	  munu	  koma	  upp	  vandamál	  og	  neikvæðar	  

umsagnir	  og	  mikilvægt	  er	  að	  kunna	  vinna	  úr	  þeim.	  	  

Viðmælandi	  A	  segir	  mikilvægt	  að	  lágmarka	  áhættu	  fyrirtækisins	  á	  gjaldþroti	  með	  því	  

að	  athuga	  fyrir	  hvort	  sé	  markaður	  fyrir	  vörunni	  og	  útbúa	  frumgerðir	  (e.	  prototype).	  	  

A:	   ...	   Ég	  myndi	   vilja	   sjá	  meira	   verið	   að	   einblína	   á	   það	   að	   búa	   til	   einhverja	  
‘prótótýpu’	  og	  kanna	  hvort	  það	  sé	  markaður	  til	  staðar	  áður	  en	  maður	  fer	  að	  
plana	  allt	  og	  þú	  veist	  ekki	  einu	  sinni	  hvort	  þú	  sért	  að	  leysa	  einhverja	  þörf.	  	  

Viðmælandi	  B	  nefnir	  einnig	  að	  eftir	  nokkurra	  mánaða	  þankahríð	  (e.	  brainstorm)	  hafi	  þeir	  

farið	   í	   að	   búa	   til	   frumgerðir	   sem	   gáfu	   til	   kynna	   að	   það	   væri	   hægt	   að	   gera	   vörur	   sem	  

markaðurinn	  myndi	  vilja.	  	  

Viðmælandi	   A	   segir	   að	   þrátt	   fyrir	   að	   frumkvöðlastarfsemi	   teljist	   áhætturekstur	   og	  

áhættufjárfestingar	   í	  augum	  fjárfesta	  hafi	  hann	  aldrei	   litið	  á	  þetta	  sem	  áhættu	  fyrir	  sig	  

persónulega.	  Hann	  er	  ennþá	  ungur	  að	  aldri	  og	  þó	  svo	  að	  einhverjar	  hugmyndir	  hafi	  ekki	  

gengið	  upp	  þá	  hefur	  alltaf	  eitthvað	   jákvætt	  komið	  út	  úr	  þeim,	  eins	  og	  mikil	   reynsla	  og	  

stórt	  tengslanet	  sem	  er	  ómetanlegt	  fyrir	  frumkvöðul.	  	  

Viðmælendur	   segja	   ómögulegt	   að	   fá	   fjármagn	   frá	   bönkunum	   á	   fyrstu	   stigum	  

nýsköpunar.	  Það	  er	  ekki	  mögulegt	  fyrr	  en	  seinna	  meir.	  Viðmælandi	  A	  segir	  að	  bankarnir	  

geri	   ekki	   mikið	   fyrir	   sprotafyrirtækin,	   þeir	   láni	   ekki	   til	   þeirra	   því	   þetta	   teljist	  

áhættustarfsemi	  og	  áhættufjárfestingar.	  Viðmælandi	  B	  stofnaði	  fyrirtækið	  árið	  2010	  og	  

segir	   að	   fyrst	   núna	   eigi	   þeir	  möguleika	   á	   bankaláni.	   Það	   þurfi	   alltaf	   að	   vera	   til	   staðar	  

einhverskonar	  veð	  og	  það	  er	  ekki	  möguleiki	  á	  að	  fá	  veð	  í	  góðar	  hugmyndir.	  Þess	  vegna	  

leiti	   þeir	   fyrst	   og	   fremst	   að	   hlutafé.	   Viðmælandi	   C	   sagði	   að	   þegar	   þeir	   hafi	   leitað	   til	  

bankanna	  þá	  hafi	  þeim	  boðist	  sú	  þjónusta	  frá	  þeim	  sem	  sjá	  um	  einkabankaþjónustu	  að	  

þeir	   gætu	   talað	   við	   fjársterka	   einstaklinga	   til	   að	   fjármagna	   en	   það	   myndi	   taka	   rosa	  

langan	  tíma.	  Því	  ákváðu	  viðmælandi	  C	  og	  hans	  viðskiptafélagar	  að	  taka	  ekki	  þessu	  boði.	  

Viðmælandi	  D	  segir	  að	  hann	  hafi	  tekið	  persónulegt	  lán	  með	  veði	  í	  húsi	  sínu	  í	  Noregi	  til	  að	  

fá	  lán.	  Þannig	  hafi	  hann	  náð	  að	  fá	  lán	  til	  langs	  tíma.	  Það	  hafi	  verið	  í	  boði	  fyrir	  hann	  að	  fá	  

lán	  frá	  Íslandsbanka	  en	  það	  krafðist	  þess	  að	  afborganir	  myndu	  hefjast	  strax	  og	  það	  hafi	  

verið	   skuldbinding	   sem	  hvorki	   fyrirtækið	  né	  hann	  hafi	   verið	   tilbúið	   í	  því	  það	  voru	  ekki	  

byrjaðar	  að	  myndast	  tekjur.	  	  

Viðmælandi	  A	  segist	  hafa	  verið	  í	  leit	  að	  englafjármögnun	  og	  sé	  að	  fá	  inn	  englapening	  

núna	  fljótlega.	  	  

A:	  ...	  Það	  eru	  fagfjárfestar	  á	  Íslandi	  sem	  eru	  þó	  á	  mjög	  skornum	  skammti.	  [..]	  
Mér	  svosem	  hefur	  alveg	  verið	  boðinn	  peningur	  þar,	  alveg	  helling	  af	  pening,	  
en	  ég	  hef	  bara	  sagt	  nei.	  Þetta	  fer	  náttúrulega	  allt	  eftir	  hvað	  þú	  ert	  að	  gera	  
með	   fyrirtækinu	   og	   hversu	   mikinn	   pening	   þú	   þarft	   til	   að	   taka	   inn	   til	   að	  
komast	  á	  næsta	  skref.	  Ég	  er	  spenntari	  fyrir	  að	  taka	  inn	  minni	  pening	  hér	  og	  
meiri	  pening	  erlendis	  -‐	  þeir	  eru	  dálítið	  gráðugir	  hérna.	  	  

Viðmælandi	   C	   segir	   að	  mestallt	   fjármagnið	   hjá	   þeim	   hafi	   komið	   frá	   fjárfestum	   hér	  

heima.	   Hann	   nefnir	   að	   það	   séu	   nokkrir	  mjög	   færir	   englafjárfestar	   hér	   heima	   sem	   viti	  

hvað	  þeir	  eru	  að	  gera.	  Hann	  segir	   jafnframt	  að	   sín	   skoðun	  sé	   sú	  að	  betra	  væri	  ef	  þau	  

ríkisreknu	  fyrirtæki	  sem	  styrkja	  íslenska	  frumkvöðla	  myndu	  frekar	  nota	  þá	  aðferð	  að	  elta	  

þá	   fjárfesta	   sem	   hafa	   áhuga	   á	   markaðnum	   og	  mikla	   kunnáttu.	  Margir	   sem	   vinna	   hjá	  

ríkinu	   og	   lífeyrissjóðunum	   við	   að	   fjárfesta	   í	   nýsköpunarfyrirtækjum	   vita	   ekki	   endilega	  

hvar	  er	  best	  að	  fjárfesta	  peningunum.	  	  

Viðmælandi	  D	  segir	  að	  í	  fyrstu	  hafi	  verið	  erfitt	  fyrir	  hann	  að	  fá	  styrki.	  Hann	  hafi	  fengið	  

neitun	  frá	  Nýsköpunarsjóði	  og	  stærri	  sjóðum	  því	  hann	  er	  staddur	  erlendis	  en	  jafnvel	  þó	  

að	   verkefnið	   sé	   fyrir	   íslenskan	   markað,	   þá	   fannst	   þeim	   fráhrindandi	   að	   hann	   væri	  

staddur	   erlendis.	   Þannig	   gekk	   í	   fyrstu	   illa	   að	   fá	   styrki.	   Hann	   hafi	   þó	   fengið	   styrk	   frá	  

Landsbankanum	  í	  byrjun,	  styrkurinn	  hafi	  verið	  frá	  samfélagssjóði	  Landsbankans.	  Vegna	  

þess	  hve	  erfiðlega	  gekk	  að	   fá	  styrki	  þá	  hafi	  honum	  verið	  bent	  á	  hópfjármögnun.	  Hann	  

nýtti	   sér	   Karolina	   Fund	   og	   fór	   á	   fund	  með	   þeim.	   Í	   upphafi	   segir	   hann	   að	   honum	   hafi	  

fundist	   þetta	   ógnvekjandi	   en	   jafnframt	   sniðugt.	   Þetta	   hafi	   verið	   ógnvekjandi	   því	  með	  

þessu	  er	  verið	  að	  setja	  hugmyndina	  út	  fyrir	  alla	  að	  sjá,	  þarna	  er	  hún	  komið	  á	  netið,	  en	  

hann	  hafði	  engu	  að	  tapa	  og	  eftir	  á	  hafi	  þetta	  verið	  ótrúlega	  sniðugt.	  	  

D:	  ...	  Hugmyndin	  fékk	  svo	  mikla	  athygli	  og	  strax	  hópuðust	  fólk	  að	  og	  ég	  fékk	  
umfjöllun	  í	  blöðunum	  og	  á	  nokkrum	  vikum	  varð	  þetta	  orðið	  svo	  stórt,	  sem	  er	  
bæði	  ógnvekjandi	  en	  á	  sama	  tíma	  ótrúlega	  jákvætt.	  Á	  þessum	  tíma	  og	  eftir	  
þetta	  byrjuðu	  fleiri	  að	  hoppa	  um	  borð.	  	  

Núna	  hefur	  viðmælandi	  D	  farið	  í	  það	  að	  tala	  við	  einstaklingsfjárfesta	  á	  Íslandi.	  Hann	  

hefur	  fundið	  fjárfesti	  sem	  er	  mjög	  áhugasamur	  og	  tilbúinn	  til	  að	  setja	  nokkrar	  milljónir	  í	  

verkefnið.	  Hann	  valdi	  frekar	  að	  leita	  til	  lítilla	  aðila	  sem	  eru	  tilbúnir	  að	  fjárfesta,	  hafa	  trú	  á	  

verkefninu	   og	   bjóða	   upp	   á	   þolinmótt	   fjármagn,	   heldur	   en	   að	   leita	   til	   stærri	   fagaðila.	  

Hann	   nefnir	   að	   kostnaðurinn	   týnist	   hratt	   saman,	   fyrirtækið	   er	   ekki	   orðið	   stórt	   og	   er	  

ennþá	   á	   fyrstu	   skrefum	   en	   allt	   kostar.	   Það	   þarf	   að	   ráða	   grafískan	   hönnuð,	   búa	   til	  

heimasíðu,	  hann	  þarf	  að	  fljúga	  fram	  og	  til	  baka	  frá	  Noregi	  til	  Íslands	  og	  svo	  þarf	  þetta	  að	  

sjálfsögðu	   að	   geta	   framfleytt	   manni	   til	   að	   lifa.	   Hann	   er	   líka	   að	   taka	   aðra	   umferð	   af	  

styrktarumsóknum,	  það	  sé	  auðveldara	  að	  fá	  fólk	  til	  að	  styrkja	  þegar	  maður	  er	  komin	  af	  

stað	  með	  eitthvað,	  fólk	  sé	  tregara	  við	  að	  styrkja	  þegar	  þetta	  er	  bara	  hugmynd.	  	  

Viðmælandi	   B	   segir	   að	   eftir	   að	   hann	   og	   félagar	   hans	   hafi	   fengið	   styrk	   frá	  

Tækniþróunarsjóði	  hafi	  þeir	  farið	  í	  það	  að	  safna	  hlutafé	  og	  hafi	  þá	  sótt	  í	  „frændgarðinn“	  

og	   nýtt	   sér	   tengslanetið.	   Þeir	   fundu	   fjárfesta	   sem	  þeir	   þekktu	   persónulega	   og	   þá	   hafi	  

verið	  meira	  traust	  til	  staðar	  því	  þeir	  vissu	  að	  um	  væri	  að	  ræða	  trausta	  einstaklinga	  og	  því	  

var	  minni	  áhætta.	  	  

Viðmælandi	  C	  segir	  Ísland	  ekki	  vera	  komið	  langt	  á	  leið	  í	  frumkvöðlaheiminum	  en	  það	  

sé	  í	  rauninni	  sama	  hvar	  sé	  spurt,	  það	  vilji	  allir	  vera	  í	  San	  Fransisco.	  Það	  vilja	  allir	  miða	  við	  

Silicon	  Valley	  og	  Ísland	  er	   langt	  frá	  því	  að	  vera	  komið	  þangað.	  Hann	  telur	  að	  það	  vanti	  

tengsl	   á	   milli	   fjárfesta	   og	   peninganna.	   Viðmælandi	   D	   segir	   að	   það	   sé	   þægilegt	   hvað	  

Ísland	  er	  lítið.	  Það	  sé	  auðvelt	  að	  nýta	  sér	  tengslanetið	  og	  Ísland	  sé	  auðvelt	  á	  þann	  hátt	  

að	  það	  er	  hægt	  að	  komast	  beint	  að,	  það	  er	  hægt	  að	  komast	  í	  fjölmiðla	  með	  auðveldum	  

leiðum.	  	  

5.3 Ávinningur	  
Tveir	   viðmælenda	   nefndu	   þá	   ánægju	   sem	   fylgir	   því	   að	   vera	   sinn	   eigin	   herra,	   hversu	  

skemmtileg	  og	  góð	  tilfinning	  það	  sé	  að	  sjá	  eitthvað	  sem	  byrjaði	  sem	  lítil	  hugmynd	  verða	  

að	  veruleika.	  Það	  sé	  mikilvægt	  að	  hafa	  ástríðu	  fyrir	  því	  sem	  maður	  er	  að	  gera	  því	  það	  sé	  

ótrúlega	  skemmtilegt	  að	  byrja	  nýtt	  verkefni	  þó	  það	  sé	  mjög	  erfitt.	  Viðmælandi	  A	  segir	  að	  

aðalverðlaunin	  séu	  þau	  að	  sjá	  eitthvað	  fyrir	  sér	  og	  svo	  að	  sjá	  það	  verða	  að	  veruleika.	  Það	  

að	  teikna	  eitthvað	  upp	  á	  pappír	  og	  svo	  að	  sjá	  það	  í	  endanlegri	  framleiðslu	  sé	  gríðarlega	  

sterkt	  og	  ótrúlega	  gaman.	  Svo	  þegar	  fólk	  er	  tilbúið	  að	  borga	  fyrir	  vöruna	  og	  talar	  vel	  um	  

hana	  sé	  það	  virkilega	  ánægjulegt.	  	  

A:	  ...	  Mér	  hefur	  alltaf	  fundist	  gaman	  að	  búa	  til	  nýja	  hluti	  og	  ég	  hef	  í	  rauninni	  
bara	   ákveðið	   að	   fara	   þessa	   leið	   heldur	   en	   að	   vera	   frekar	   listamaður.	  Mér	  
finnst	   þetta	   svolítið	   sama	   „channel-‐in“,	   þannig	   lagað	   ekki	  mismunandi.	   Ég	  
nota	   bara	   önnur	   tæki	   og	   tól	   til	   að	   gera	   hlutina	   en	   þeir	   sem	   hafa	   farið	   í	  
gegnum	  listnám.	  	  

Viðmælandi	  C	  segir	  að	  það	  ánægjulegasta	  við	  það	  að	  vera	  frumkvöðull	  sé	  án	  efa	  það	  

að	  vinna	  með	  kláru	  fólki.	  Það	  að	  vera	  að	  vinna	  að	  spennandi	  hlutum,	  finna	  ástríðuna	  hjá	  

fólki	  og	  fá	  það	  besta	  út	  úr	  því	  sé	  frábært.	  Það	  skipti	  máli	  að	  manneskjan	  sé	  í	  réttu	  teymi	  

því	   það	   hafi	   rosalega	   mikil	   áhrif,	   það	   skipti	   máli	   með	   hverjum	   hún	   er	   að	   vinna	   hog	  

hvernig	  verkefnin	  eru.	  	  

Viðmælandi	  B	  nefnir	  hvað	   stuðningur	   skipti	  miklu	  máli	   og	  að	  einhver	  hafi	   trú	  á	  því	  

sem	  fólk	  sé	  að	  gera.	  	  

B:	   ...	   Ástæðan	   fyrir	   að	  maður	   fer	   í	   þetta	   er	   bara	   löngunin,	   löngunin	   til	   að	  
starta	  fyrirtæki	  og	  skapa	  eitthvað	  nýtt	  og	  hafa	  „drive-‐ið“	  í	  því.	  Ásamt	  áhuga	  á	  
þessu	  sviði	  sem	  fyrirtækið	  er	  á.	  Þegar	  ég	  sá	  að	  það	  var	  markaður	  fyrir	  þessu,	  
þá	  var	  augljóst	  að	  það	  væri	  gaman	  að	  gera	  það.	  [..]	  Það	  er	  mjög	  gaman	  að	  
vita	  að	  því	  að	  sitt	  sé	  að	  ná	  árangri,	  en	  maður	  er	  kannski	  ekki	  nógu	  mikið	  að	  
pæla	   í	   því,	   maður	   er	   frekar	   bara	   í	   því	   að	   keyra	   áfram	   [..]	   maður	   þarf	   að	  
minna	   sjálfan	   sig	   á	   það	   reglulega	   á	   að	   njóta	   líka	   [...]	   Þetta	   eru	   engin	  
geimvísindi,	  þetta	  er	  bara	  að	  láta	  engan	  stoppa	  sig.	  Halda	  áfram.	  	  

Viðmælandi	   D	   segir	   að	   það	   sé	   sveigjanleikinn	   sem	   sé	   heillandi	   við	   það	   að	   vera	   í	  

frumkvöðlastarfi	   og	   reka	   eigið	   fyrirtæki.	   Hann	   hefur	   aldrei	   verið	   hrifin	   af	   rútínu,	   ekki	  

verið	  hrifin	  af	  þessari	  venjulegu	  8-‐4	  vinnu,	  að	  mega	  ekki	  fara	  þegar	  hann	  vill	  og	  þurfa	  að	  

vera	  mættur	  á	  réttum	  tíma.	  Hann	  segist	  hafa	  unnið	  við	  slík	  skilyrði	  í	  mörg	  ár	  og	  það	  hafi	  

ekki	  heillað	  lengur.	  Svo	  sé	  það	  heillandi	  að	  vinna	  við	  að	  búa	  til	  eitthvað	  sem	  hann	  hefur	  

svona	  ofboðslega	  ástríðu	  fyrir.	  Það	  að	  vinna	  verkefni	  sem	  maður	  lifir	  og	  andar	  fyrir,	  það	  

sé	   æðislegt.	   Það	   að	   að	   gera	   eitthvað	   sem	   skiptir	   fólk	   virkilega	   máli	   að	   sjá	   verða	   að	  

veruleika	   sé	   ótrúlega	   spennandi	   og	   ótrúlega	   gaman	   og	   veiti	   mestu	   ánægjuna	   við	  

frumkvöðlastarfið.	  	  

6 Umræða	  

Í	   þessum	   kafla	   verður	   farið	   yfir	   niðurstöður	   úr	   viðtölunum	   og	   fjallað	   um	   þær	   út	   frá	  

fræðilegum	  hluta	  rannsóknarinnar.	  Farið	  verður	   í	  gegnum	  viðtölin	  og	   tekið	  saman	  það	  

sem	  þótti	  markverðast.	  	  

Farið	  var	  af	  stað	   í	  upphafi	   rannsóknarinnar	  með	  tvær	  rannsóknarspurningar.	  Þessar	  

spurningar	  eru:	  

Hvers	  vegna	  er	  mikilvægt	  að	  styðja	  við	  frumkvöðla	  á	  fyrstu	  skrefum	  nýsköpunar?	  	  

Hvaða	  leiðir	  fara	  íslenskir	  frumkvöðlar	  í	  leit	  að	  fjármagni?	  

6.1 Ástundun	  	  
Viðmælendur	  voru	  sammála	  um	  það	  að	  mikil	  vinna	  liggur	  að	  baki	  því	  að	  stofna	  sitt	  eigið	  

fyrirtæki.	   Viðmælandi	   B	   segir	   að	   það	   sé	   endalaust	   vesen	   og	   mikil	   vinna	   lengi	   vel.	  

Frumkvöðullinn	  verði	  að	  hafa	  mikinn	  áhuga	  á	  því	  sem	  hann	  er	  að	  gera	  því	  annars	  gangi	  

það	   ekki	   upp.	   Viðmælandi	   A	   nefnir	   að	   það	   sé	   alltaf	   gaman	   að	   fara	   af	   stað	  með	   nýtt	  

verkefni	  en	  það	  reynist	   fólki	  oft	  erfitt	  að	  ná	  að	  klára	  það.	  Mikill	  metnaður,	  ákveðni	  og	  

fókus	   liggi	   á	   baki	   því	   að	   gefast	   ekki	   upp.	   Viðmælandi	   D	   er	   sammála	   því	   að	   það	   taki	  

mikinn	  tíma	  að	  stofna	  nýtt	  fyrirtæki.	  	  

Það	  styrkjaumhverfi	  sem	  er	  í	  boði	  fyrir	  frumkvöðla	  er	  fjölbreytt	  og	  fer	  það	  allt	  eftir	  því	  

hvert	   eðli	   verkefnisins	   er,	   hvert	   er	   best	   að	   leita	   eftir	   styrkjum	   (Landsbankinn,	   e.d.	   a.).	  

Tækniþróunarsjóður,	   sem	   heyrir	   undir	   iðnaðar-‐	   og	   viðskiptaráðherra,	   er	   sjóður	   sem	  

ætlað	   er	   að	   styrkja	   þróunarstarf	   og	   rannsóknir	   á	   sviði	   tækniþróunar	   sem	   miða	   að	  

nýsköpun	  á	  Íslandi	  (Rannís,	  e.d.).	  Allir	  viðmælendurnir	  hafa	  farið	   í	  gegnum	  það	  ferli	  að	  

sækja	  um	  styrki.	  Því	  fylgir	  stór	  umsókn	  og	  segir	  viðmælandi	  C	  til	  dæmis	  að	  hann	  og	  hans	  

teymi	  hafi	  unnið	  að	  260	  blaðsíðna	  umsókn	  til	  að	  senda	  á	  Tækniþróunarsjóð	  og	  þannig	  

fundið	  verkefnastyrk.	  Viðmælandi	  D	  sótti	  um	  marga	  styrki	  og	  lá	  mikil	  vinna	  á	  bakvið	  þá	  

en	  hann	  fékk	  iðulega	  neitun	  á	  þeim	  forsendum	  að	  hann	  býr	  erlendis.	  Þetta	  var	  þrátt	  fyrir	  

það	  að	  verkefnið	  hans	  sé	  miðað	  fyrir	  íslenskan	  markað.	  	  

Frumkvöðlar	  hafa	  möguleika	  á	  að	  öðlast	  fjármagn	  auk	  dýrmæta	  reynslu	  með	  því	  að	  

taka	   þátt	   í	   keppnum	   sem	   eru	   í	   boði.	   Tveir	   af	   viðmælendum	   hafa	   tekið	   þátt	   í	  

einhverskonar	  keppnum.	  Viðmælandi	  A	  tók	  þátt	  í	  keppni	  erlendis	  ásamt	  því	  að	  taka	  þátt	  

í	  Gullegginu	  og	  viðmælandi	  C	  hefur	  einnig	  tekið	  þátt	   í	  Gullegginu.	  Viðmælandi	  A	  segist	  

vera	   mjög	   hrifinn	   af	   þessum	   praktísku	   verkefnum	   og	   er	   því	   mjög	   hrifin	  

afviðskiptahröðlum	   eins	   og	   til	   dæmis	   Startup	   Reykjavík.	   Keppnin	   nýttist	   báðum	  

þátttakendum	  nokkuð	  vel.	  Viðmælandi	  B	  segir	  það	  að	  byrja	  ræða	  hugmyndina	  við	  aðila	  

utan	  upprunalega	  hópsins	  hafi	  verið	  lærdómsríkt.	  

Fræðimenn	   virðast	  margir	   sammála	   um	   það	   að	  möguleiki	   sé	   á	   því	   að	   læra	   það	   að	  

verða	   frumkvöðull.	   Baron	   (2000)	   segir	   að	   hægt	   sé	   að	   efla	   frumkvöðlaumhverfið	   í	  

gegnum	  háskólastarf	  með	  því	  að	  þjálfa	  frumkvöðla	  til	  að	  verða	  betri	  og	  árangursríkari.	  

Nú	  er	  í	  fyrsta	  sinn	  í	  boði	  framhaldsnám	  í	  Nýsköpun	  og	  frumkvöðlafræði	  í	  Háskóla	  Íslands.	  

Hvorki	  er	  möguleiki	  á	  því	   í	  grunnámi	   í	  viðskiptafræði	   í	  Háskóla	   Íslands	  að	  taka	  áfanga	  í	  

nýsköpun	  og	   frumkvöðlafræði,	  né	  áfanga	  um	  viðskiptaáætlanir	  eða	  stofnun	   fyrirtækja.	  

Viðmælendur	  eru	  sammála	  um	  það	  að	  Ísland	  sé	  aftarlega	  á	  merinni	  þegar	  kemur	  að	  því	  

að	  efla	  frumkvöðla.	  Það	  að	  stofna	  fyrirtæki	  er	  þó	  ekki	  eitthvað	  sem	  er	  eingöngu	  hægt	  að	  

læra	  í	  skóla.	  Flestir	  viðmælanda	  eru	  sammála	  um	  að	  reynsla	  skipti	  máli.	  Nám	  hefur	  nýst	  

viðmælendunum	   misvel.	   Sumir	   viðmælanda	   nefna	   að	   það	   hafi	   hjálpað	   að	   taka	  

bókhaldsáfanga	   og	   markaðsfræði.	   Viðmælendur	   C	   og	   D	   nefna	   sérstaklega	   að	  

markaðsfræðin	  skipti	  miklu	  máli.	  Það	  þurfi	  að	  þekkja	  viðskiptavininn,	  kunna	  að	  selja	  og	  

geta	  upplýst	  notandann	  um	  vöruna	  á	  auðveldan	  og	  góðan	  hátt.	  Viðmælandi	  B	  nefnir	  það	  

að	  honum	  þætti	  sniðugra	  að	  læra	  einhverja	  tæknilega	  þætti	  eins	  og	  verkfræði	  heldur	  en	  

að	   læra	   nýsköpun.	   Samkvæmt	   skýrslum	   Nger	   og	   framkvæmdastjórnar	  

Evrópusambandsins	   er	   skortur	   á	   tæknimenntuðu	   fólki	   á	   Íslandi	   og	   er	   mikilvægt	   að	  

breyta	  því	  (Nordic	  Innovation,	  2012;	  European	  Commission	  2014).	  	  

6.2 Áhætta	  
Eitt	  af	  hlutverkum	  frumkvöðla	  samkvæmt	  Hébert	  og	  Link	  (1898)	  er	  að	  frumkvöðull	  er	  sá	  

sem	   tekur	   áhættu	   þegar	   óvissa	   ríkir.	   Hisrich	   (1992)	   segir	   að	   frumkvöðlastarfsemi	   fylgi	  

áhætta	  en	  þessi	  áhætta	  geti	  verið	  fjárhagsleg,	  sálræn	  og	  félagsleg.	  Viðmælandi	  A	  nefnir	  

það	  að	  gott	  sé	  að	  vera	  eigin	  herra	  en	  það	  fylgi	  því	  líka	  mikil	  ábyrgð.	  Viðmælandi	  B	  talar	  

um	  að	  mikilvægt	   sé	   að	   kunna	  að	   vinna	  úr	  þeim	  vandamálum	   sem	  koma	  upp,	   því	   það	  

muni	  alltaf	  koma	  upp	  vandamál.	  	  

Það	  er	  alltaf	  viss	  áhætta	  sem	  fylgir	  því	  að	  hefja	  eigin	  rekstur.	  Það	  er	  alltaf	  hætta	  á	  því	  

að	  reksturinn	  gangi	  ekki.	  Fyrirtækjarekstur	  krefst	  dugnaðar	  og	  áræðis.	  Mikilvægt	  að	  er	  

að	  meta	  fyrir	  fram	  þá	  áhættu	  sem	  fólgin	  er	  í	  því	  að	  fara	  af	  stað	  með	  eigin	  rekstur.	  Þeir	  

áhættuþættir	   sem	   valda	   því	   að	   fólk	   sleppir	   því	   að	   fara	   út	   í	   fyrirtækjarekstur	   eru:	  

Hugmyndin	  sjálf,	  stjórnun	  fyrirtækis	  og	  það	  að	  vera	  eigin	  herra,	  skortur	  á	  sjálfsöryggi	  og	  

svo	  síðast	  en	  ekki	  síst	  fjármálin	  (Impra	  á	  Nýsköpunarmiðstöð	  Íslands,	  2011).	  Viðmælandi	  

A	  segir	  að	  talað	  sé	  um	  frumkvöðlastarfið	  sem	  áhætturekstur	  í	  augum	  fjárfesta	  en	  hann	  

geti	  ekki	  talið	  þetta	  áhættu	  fyrir	  sig	  persónulega.	  Þó	  að	  verkefni	  hafi	  ekki	  gengið	  upp	  þá	  

veiti	   þau	   dýrmæta	   reynslu	   ásamt	   því	   að	   hann	   hafi	   myndað	   tengslanet	   sem	   er	  

ómetanlegt.	  	  

Í	   sóknaráætlun	   sem	   gerð	   var	   árið	   2010	   kemur	   fram	   að	   bæta	   þurfi	   umgjörð	  

áhættufjármögnunar,	   efla	   tengsl	   viðskiptaengla	   við	   sprotafyrirtæki,	   auka	   hlutafé	  

lífvænlegra	  fyrirtækja	  og	  afla	  skipulega	  erlendra	  styrkja	  sem	  byggja	  á	  sérstöðu	  íslenska	  

rannsóknarumhverfisins	   (Dagur	  B.	  Eggertsson	  o.fl.,	   2010).	   Í	   rannsóknum	  GEM	  og	  Nger	  

sem	  fjallað	  var	  um	  hér	  að	  framanverðu	  koma	  fram	  sömu	  niðurstöður	  um	  styrkleika	  og	  

veikleika	   í	   frumkvöðlaumhverfinu	   á	   Íslandi.	   Styrkleikar	   Íslands	   eru	   frumkvöðlafærni,	  

menningarlegar	   og	   samfélagslegar	   venjur	   og	   regluverk.	   Í	   báðum	   rannsóknum	   kemur	  

fram	  sá	  veikleiki	   Íslands	  að	   fjármagnsstuðningur	  og	  aðgangur	   frumkvöðla	  að	   fjármagni	  

sé	  takmarkaður.	  Álit	  viðmælanda	  á	  frumkvöðlaumhverfinu	  er	  mismunandi.	  Viðmælandi	  

D	   nefndi	   sérstaklega	   hvað	   tengslanetið	   sé	   gott	   á	   Íslandi,	   að	   það	   sé	   auðvelt	   að	   koma	  

vörunni	   á	   framfæri	   og	   fá	   athygli.	   Viðmælandi	   C	   segir	   Ísland	   ekki	   vera	   komið	   langt	   í	  

frumkvöðlaheiminum	  og	  viðmælanda	  A	  finnst	  fjárfestar	  frekar	  gráðugir	  hér	  á	  Íslandi.	  	  

Það	  er	  mikil	  vinna	  að	  stofna	  fyrirtæki.	  Það	  tekur	  tíma	  og	  frumkvöðullinn	  tekur	  á	  sig	  

persónulega	   áhættu.	   Frumkvöðlar	   þurfa	   að	   vera	   þolinmóðir,	   bíða	   réttra	   tækifæra	   og	  

gefa	   hugmyndum	   sínum	   tíma	   til	   að	   dafna.	   Það	   er	   tímafrekt	   að	   finna	   fjármögnun	   og	  

styrki	  segja	  viðmælendurnir.	  Ný	  fyrirtæki	  þurfa	  að	  huga	  að	  ýmsum	  atriðum,	  til	  dæmis	  að	  

athuga	  fjárfestingu	  í	  rannsóknar-‐	  og	  þróunarkostnaði,	  prófanir,	  finna	  rétta	  teymið,	  finna	  

húsnæði	  og	  sértækan	  tækjabúnað	  sem	  er	  kostnaðarsamur	  (Bygrave	  og	  Timmons,	  1992).	  

Viðmælendur	  voru	  allir	  sammála	  því	  að	  það	  væri	  mikið	  ferli	  að	  finna	  fjármagn.	  	  

Samkvæmt	  Arion	  banka	  (e.d.	  a)	  og	  Landsbankanum	  (e.d.	  a)	  er	  erfitt	  fyrir	  frumkvöðla	  

að	  fá	  lánafyrirgreiðslur	  og	  eiginlega	  ómögulegt	  þar	  til	  fyrirtækin	  eru	  farin	  að	  sanna	  sig.	  

Því	  er	  það	  vænlegra	  í	  fyrstu	  að	  leita	  til	  fjölskyldu,	  vina,	  skoða	  styrki	  og	  kanna	  greiðslur	  úr	  

hinum	   ýmsu	   sjóðum.	   Þetta	   passar	   við	   reynslusögu	   viðmælanda	   B	   en	   hann	   gekk	   á	  

frændgarðinn	   í	   byrjun	   og	   fékk	   þannig	   fjármögnun.	   Enginn	   viðmælenda	   hefur	   tekið	  

bankalán	  fyrir	  fyrirtækið	  sitt.	  Viðmælandi	  D	  hefur	  tekið	  persónulegt	  lán	  út	  á	  húsið	  sitt	  til	  

að	  fjármagna	  verkefnið.	  Hann	  fékk	  boð	  um	  að	  taka	  lán	  frá	  Íslandsbanka	  en	  það	  krafðist	  

þess	   að	   hann	   byrjaði	   strax	   að	   greiða	   afborganir	   og	   því	   gat	   hann	   ekki	   tekið	   tilboðinu.	  

Viðmælandi	   C	   sagði	   að	   þegar	   hans	   teymi	   hafi	   leitað	   til	   bankanna	   þá	   hafi	   þeim	  boðist	  

þeim	  þjónusta	  frá	  þeim	  sem	  sjá	  um	  einkabankaþjónustu.	  Þjónustan	  fólst	  í	  því	  að	  tala	  við	  

fjársterka	   einstaklinga	   um	   fjármögnun	   en	   það	  myndi	   taka	   langan	   tíma	   og	   hentaði	   því	  

ekki.	  

Hópfjármögnun	  er	  það	  þegar	  frumkvöðlar	  afla	  fjármögnunar	  í	  gegnum	  Internetið,	  oft	  

í	   skiptum	   fyrir	   vörur	   eða	  hlutafé.	  Með	  hópfjármögnun	  er	  hægt	   að	   safna	   fjármagni	   frá	  

mörgum	   einstaklingum	   í	   einu	   (Belleflamme,	   Lambert	   og	   Schwienbacher,	   2014;	  

Schwienbacher	   og	   Larralde,	   2010).	   Einn	   viðmælandi	   hefur	   nýtt	   sér	   hópfjármögnun	   á	  

íslensku	  síðunni	  Karolina	  Fund.	  Viðmælandi	  sagði	  að	  þetta	  fyrirkomulag	  hafi	  nýst	  mjög	  

vel	  og	  hafi	  verið	  ótrúlega	  sniðugt.	  Hugmyndin	  hans	  hafi	  fengið	  mikla	  athygli,	  umfjöllun	  í	  

blöðum	  og	  eftir	  það	  hafi	  fleiri	  verið	  tilbúnir	  að	  fjármagna.	  	  

Framtaksfjárfestingar	  eru	  mun	  flóknari	  en	  bankafjárfestingar.	  Fjárfestarnir	  fá	  yfirleitt	  

hluta	  í	  fyrirtækinu	  gegn	  því	  að	  leggja	  fram	  fjármagn	  en	  samkomulag	  verður	  að	  myndast	  

á	  milli	  þeirra	  og	  frumkvöðulsins	  um	  hversu	  stór	  sá	  hluti	  á	  að	  vera.	  Fjárfestarnir	  koma	  auk	  

þess	   oft	   að	   mikilvægum	   ákvörðun	   í	   starfsemi	   fyrirtækisins	   (De	   Bettignies	   og	   Brander	  

2007;	   Parahankangas,	   2007).	   „Viðskiptaenglar	   eru	   fjárfestar	   sem	   fjárfesta	   í	  

sprotafyrirtækjum	  fyrir	  nokkrar	  milljónir	  upp	  í	  allt	  að	  nokkra	  tugi	  milljóna“	  (Atvinnumál	  

kvenna,	  2010).	  Viðmælandi	  A	  segir	  fagfjárfesta	  vera	  af	  skornum	  skammti	  en	  Viðmælandi	  

C	  segir	  að	  það	  séu	  færir	  englafjárfestar	  hér	  á	  landi.	  	  

6.3 Ávinningur	  
Samkvæmt	  Hébert	  og	  Link	  (1898)	  eru	  nokkur	  af	  hlutverkum	  frumkvöðulsins	  að	  vera	  sá	  

sem	   býr	   til	   verð	   með	   kaupi	   og	   sölu.	   Hann	   er	   sá	   sem	   úthlutar,	   skipuleggur	   og	   stýrir	  

auðlindum.	   Hann	   sér	   um	   nýsköpun,	   er	   leiðtogi	   í	   atvinnu	   og	   leggur	   fram	   fjármagn.	  

Frumkvöðlar	  greina	  tækifæri	  á	  markaði	  og	  stofna	  fyrirtæki.	  Þessi	  fyrirtæki	  búa	  til	  störf,	  

auka	  samkeppni	  á	  markaði	  og	  auka	  framleiðni	  í	  gegnum	  tæknibreytingar	  (Acs,	  2006).	  	  

Ef	   allt	   gengur	   upp	   í	   starfsemi	   frumkvöðulsins	   getur	   ávinningurinn	   bæði	   verið	  

fjárhagslegur	   og	   ákveðin	   innri	   sjálfsánægja	   (Hisrich,	   1992).	   Engin	   viðmælenda	   nefndi	  

fjárhagslega	  ávinninginn	  þegar	  þeir	  voru	  inntir	  eftir	  því	  hvaða	  ávinningur	  væri	  af	  starfinu	  

en	  þrír	  nefndu	  ávinning	  vera	  ánægjuna	  af	  því	  að	  sjá	  vöruna	  og	  hugmynd	  sína	  verða	  að	  

veruleika.	  Viðmælandi	  C	  sagði	  ávinninginn	  felast	  í	  því	  að	  vinna	  með	  hæfileikaríku,	  færu	  

og	  skemmtilegu	  fólki.	  Þó	  að	  viðmælendur	  hafi	  rætt	  um	  það	  hversu	  mikil	  vinna,	  áhætta	  

og	  álag	  sé	  á	  fyrstu	  skrefum	  nýsköpunar	  nefndu	  þeir	  jafnframt	  að	  ávinningurinn	  af	  því	  að	  

skapa	  eitthvað,	  vinna	  með	  góðu	  fólki,	  það	  að	  vera	  sinn	  eigin	  herra	  og	  sveigjanleikinn	   í	  

starfi	  væri	  erfiðisins	  virði.	  	  

6.4 Samantekt	  ályktana	  
Eins	   og	   áður	   hefur	   komið	   fram	   voru	   tekin	   viðtöl	   við	   fjóra	   frumkvöðla	   um	  

frumkvöðlaumhverfið	   á	   Íslandi	   og	   hvernig	   þeirra	   ferli	   í	   leit	   að	   fjármagni	   hafi	   verið.	  

Rannsóknarspurningar	  verkefnisins	  eru	  tvær,	  sú	  fyrri	  er:	  	  

Hvers	  vegna	  er	  mikilvægt	  að	  styðja	  við	  frumkvöðla	  á	  fyrstu	  skrefum	  nýsköpunar?	  	  

Rannsakandi	   telur	   rannsóknarspurningu	   svarað	   á	   þann	   hátt	   að	   frumkvöðlar	   eru	  

atvinnuskapandi	  og	  mikilvægir	  fyrir	  samfélagið.	  Eins	  og	  viðmælandi	  A	  orðaði	  það	  þá	  er	  

ekki	   nóg	   að	   skapa	   störfin	   heldur	   þurfi	   að	   efla	   þá	   sem	   búa	   til	   störfin.	  

Frumkvöðlaumhverfið	  eykur	  hringrás	  í	  samfélaginu	  og	  eflir	  hagkerfið.	  Þegar	  frumkvöðlar	  

hafa	   áhyggjur	   af	   fjármálum	  og	  því	   að	   fyrirtækið	  nái	   ekki	   flugi,	   fái	   ekki	   fjárfestingar	  og	  

borgi	   sig	   ekki	   getur	   það	   orðið	   til	   þess	   að	   þeir	   leggja	   ekki	   í	   það	   að	   koma	   hugmyndum	  

sínum	   í	   framkvæmd.	   Hugmyndum	   sem	   gætu	   jafnvel	   orðið	   þýðingarmiklar	   fyrir	  

samfélagið,	  búið	  til	  ný	  störf	  og	  leyst	  þarfir	  fyrirtækja	  sem	  eru	  nú	  þegar	  á	  markaði.	  	  

Mikilvægt	  er	  að	  hvetja	  bæði	  konur	  og	  karla	  enn	  frekar	  til	  að	  taka	  þessa	  áhættu	  með	  

því	  að	  auðvelda	  þeim	  leiðina	  að	  fjármagni	  til	  að	  gera	  fyrstu	  skrefin	  léttari	  en	  þau	  eru	  nú.	  

Hægt	   væri	   að	  byrja	   ennþá	   fyrr	   að	   reyna	   að	   ýta	  undir	   skapandi	   hugsun.	  Hægt	   væri	   að	  

byrja	   strax	   í	   grunnskólum	   að	   efla	   skapandi	   hugsun	   með	   því	   að	   vinna	   með	   það	   frjóa	  

ímyndunarafl	   sem	   börn	   hafa	   og	   þjálfa	   þau	   í	   því	   að	   hugsa	   út	   fyrir	   kassann.	   Einn	  

viðmælandi	  nefnir	  að	  það	  gæti	  reynst	  vænlegt	  að	  byrja	  kenna	  forritun	  og	  nýsköpun	  strax	  

í	  grunnskóla.	  	  

Augljóst	  er	  út	  frá	  fyrri	  rannsóknum	  og	  viðtölum	  við	  frumkvöðlana	  að	  Ísland	  á	  langt	  í	  

land	   þegar	   það	   kemur	   að	   fjármögnun	   við	   frumkvöðla	   og	   stuðningsumhverfið	   er	   ekki	  

komið	   langt	  á	  veg.	  Það	   jákvæða	  er	  að	  á	   Íslandi	  er	   frumkvöðlamenningin	  góð,	   fólk	   fer	   í	  

frumkvöðlastarf	  vegna	  viðskiptatækifæra	  frekar	  en	  af	  nauðsyn,	  tengslanetið	  er	  þægilegt	  

og	  auðvelt	  er	  að	  koma	  hugmyndinni	  á	  framfæri.	  Þetta	  eru	  allt	  jákvæðir	  eiginleikar	  sem	  

ættu	   að	   hjálpa	   Íslandi	   að	   ná	   enn	   lengra	   í	   nýsköpun,	   þróun	   og	   skapa	   fleiri	   störf	   og	  

tækifæri.	  	  

Seinni	  rannsóknarspurningin	  sem	  var	  einnig	  leitast	  við	  að	  svara	  var:	  

Hvaða	  leiðir	  fara	  íslenskir	  frumkvöðlar	  í	  leit	  að	  fjármagni?	  

Höfundur	   telur	  henni	   svarað	  á	  þann	  hátt	   að	  margir	   frumkvöðlar	   taka	   fyrstu	   skrefin	  

með	  því	  að	  taka	  þátt	   í	  einhverskonar	  keppni.	  Það	  er	   lærdómsríkt	   ferli	   sem	  getur	  bæði	  

leitt	   af	   sér	   aukið	   hlutafé,	   styrki	   og	   dýrmæta	   reynslu.	   Þar	   myndast	   tengslanet	   og	  

frumkvöðlar	  fá	  ráðgjöf	  frá	  færum	  einstaklingum.	  Þar	  kemst	  hugmyndin	  upp	  á	  yfirborðið	  

og	  við	  það	  að	  ræða	  hana	  við	  fleiri	  einstaklinga	  getur	  hún	  þróast	  til	  hins	  betra.	  Umsóknin	  

sem	  er	  unnin	  og	  viðskiptaáætlun	  getur	  nýst	  þeim	  við	  styrkumsóknir.	  

	  Næst	  fara	  margir	  í	  það	  ferli	  að	  leita	  að	  styrkjum.	  Það	  tekur	  tíma	  og	  mikil	  vinna	  er	  á	  

bakvið	  styrkumsóknir,	  en	  það	  getur	  leitt	  til	  þess	  að	  gott	  fjármagn	  kemur	  inn	  í	  fyrirtækið	  

á	   fyrstu	   skrefunum.	   Styrkir	   geta	   verið	   margskonar	   eftir	   því	   hvernig	   fyrirtækið	   er.	   Því	  

skiptir	   miklu	   máli	   fyrir	   frumkvöðla	   að	   leita	   uppi	   styrki	   sem	   eru	   í	   boði	   fyrir	   þeirra	  

starfsemi	   og	   reyna	   nýta	   sér	   fjármagn	   sem	  ekki	   þarf	   að	   gefa	   hlut	   í	   fyrirtækinu	   á	  móti.	  

Margir	   nýta	   sér	   Tækniþróunarsjóð	   en	   það	   krefst	  mikillar	   vinnu	   að	   undirbúa	   umsókn	   í	  

sjóðinn.	  

Næsta	   skref	   í	   ferlinu	   virðist	   vera	   það	   að	   leita	   að	   fjárfestum.	   Sumir	   leita	   til	   sinna	  

nánustu	  og	  þeirra	  sem	  treysta	  því	  að	  þeir	  geti	  gert	  vel	  með	  fyrirtækið.	  Þeir	  fá	  hlut	  á	  móti	  

en	  mikilvægt	   er	   að	   um	   sé	   að	   ræða	   þolinmótt	   fjármagn	   því	   nýsköpunarfyrirtæki	   þurfa	  

tíma	  til	  að	  ná	  árangri.	  Önnur	  leið	  er	  að	  nýta	  englafjármögnun	  eða	  fjárfestingarsjóði,	  eins	  

og	  lesa	  má	  um	  í	  kafla	  3.4.	  Einn	  viðmælandinn	  talaði	  um	  hversu	  færir	  sumir	  fjárfestar	  á	  

Íslandi	  væru	  á	  meðan	  annar	  nefndi	  að	  þeir	  gætu	  verið	  gráðugri	  hér	  heima	  en	  erlendis.	  	  

Hópfjármögnun	  er,	  eins	  og	   lesa	  má	  um	   í	  kafla	  3.2,	  nýtt	  og	  spennandi	   tækifæri	   fyrir	  

fjárfesta	  á	  fyrstu	  skrefum	  nýsköpunar	  til	  þess	  að	  koma	  hugmynd	  sinni	  á	  framfæri,	  fá	  inn	  

fjármagn	  án	  þess	  að	  þurfa	  gefa	  á	  móti	  hlut	  í	  fyrirtækinu	  og	  auka	  umtal	  um	  vöruna.	  Þetta	  

opnar	  dyr	  fyrir	   frumkvöðla	  til	  að	  koma	  hugmynd	  sinni	  á	  framfæri	  og	  verður	  spennandi	  

að	  sjá	  fleiri	  nýta	  sér	  þennan	  valmöguleika	  á	  næstu	  árum.	  

Enginn	   viðmælenda	   hafði	   leitað	   til	   bankanna	   að	   lánsfé	   fyrir	   fyrirtækið	   enda	   virðist	  

það	   erfitt	   á	   fyrstu	   skrefum	  nýsköpunar	   þegar	   ekki	   eru	   komnar	   eignir	   sem	  hægt	   er	   að	  

leggja	  að	  veði.	  Merkilegt	  er	  að	  bankarnir	  skuli	  vera	  með	  öflugar	  heimasíður	  sem	  reyna	  

að	  heilla	  frumkvöðla	  en	  enginn	  þeirra	  hjálpi	  frumkvöðlum	  á	  þessum	  fyrstu	  skrefum	  með	  

hagstæðum	  lánum.	  Þetta	  eru	  sérstaklega	  áhugaverðar	  niðurstöður	  úr	  rannsókninni.	  Þó	  

má	  nefna	  að	  bankarnir	  styðja	  við	  þær	  keppnir	  sem	  eru	  í	  boði	  eins	  og	  Gulleggið,	  Startup	  

Reykjavík	  og	  eru	  jafnframt	  með	  nokkra	  styrki	  í	  boði	  fyrir	  frumkvöðla.	  	  

7 Lokaorð	  

Frumkvöðlaumhverfið	  er	  spennandi	  vettvangur	  sem	  heillar	  marga.	  Það	  er	  mikilvægt	  að	  

búa	  til	  umhverfi	  þar	  sem	  einstaklingar	  þora	  að	  mæta	  með	  flottar	  hugmyndir	  sem	  geta	  

komið	   samfélaginu	   í	   heild	   til	   góðs.	   Það	   að	   einstaklingar	   leggi	   ekki	   í	   það	   að	   koma	  

hugmyndum	  í	  framkvæmd	  vegna	  hræðslu	  við	  fjármagn	  er	  sorgleg	  hugsun.	  Það	  er	  margt	  

spennandi	  í	  gangi	  í	  heimi	  frumkvöðlanna	  sem	  er	  mikilvægt	  fyrir	  samfélagið	  í	  heild	  að	  efla	  

og	  fá	  í	  staðinn	  fleiri	  störf	  og	  spennandi	  nýjungar.	  	  

Mér	  hefur	  lengi	  vel	  fundist	  frumkvöðlaumhverfið	  áhugaverður	  starfsvettvangur.	  Þeir	  

sem	  leggja	  í	  það	  að	  stofna	  eigið	  fyrirtæki,	  taka	  áhættu	  og	  uppskera	  eins	  og	  þeir	  sá	  finnst	  

mér	  vera	  fyrirmyndir.	  Áhugi	  minn	  á	  frumkvöðlaheiminum	  hefur	  aukist	  til	  muna	  við	  gerð	  

þessarar	  rannsóknar.	  Það	  að	  vinna	  í	  lifandi	  umhverfi,	  með	  miklum	  hraða	  og	  nýjungum	  er	  

eflaust	   eitthvað	   sem	   heillar	   fleiri.	   Því	   tel	   ég	   mikilvægt	   að	   auðvelda	   einstaklingum	   að	  

koma	   hugmyndum	   í	   framkvæmd.	   Þessi	   rannsókn	   verður	   vonandi	   til	   þess	   að	   auðvelda	  

mér	  sjálfri	  ásamt	  öðrum	  einstaklingum	  að	  taka	  fyrstu	  skrefin	  þegar	  haldið	  er	  út	   í	  heim	  

frumkvöðlastarfsemi.	  	  

Eftir	  þessa	  rannsókn	  kom	  upp	  hugmynd	  að	  frekari	  rannsókn	  sem	  væri	  áhugavert	  að	  

vinna;	   er	   hægt	   að	   búa	   til	   frumkvöðla?	   Eftir	   að	   hafa	   séð	   mikilvægi	   frumkvöðla	   í	  

samfélaginu	  væri	   spennandi	  að	  athuga	  þann	  möguleika	  á	  því	  hvort	  væri	  hægt	  að	  gefa	  

einstaklingum	  sem	  sýna	  tilburði	  til	  skapandi	  hugsunar,	  tækifæri	  til	  að	  nýta	  hana	  strax	   í	  

grunnskóla.	  Mikilvægt	  er	  að	  efla	  þessa	  einstaklinga	   til	  að	   fá	   fram	  ný	  störf,	  búa	   til	  nýja	  

hluti	   og	   leysa	   vandamál	   í	   samfélaginu.	   Ég	   vil	   sjá	   meiri	   hvatningu	   til	   þeirra	   sem	   sýna	  

hæfileika	  á	  sviði	  iðngreina	  og	  frjórrar	  hugmyndavinnu	  og	  gefa	  þeim	  tækifæri	  til	  að	  rækta	  

sína	  persónulegu	  hæfileika.	  Það	  væri	  áhugavert	  að	  gera	  athugun	  á	  því	  hvernig	  það	  gæti	  

nýst	   samfélaginu	  seinna	  meir	  að	  ýta	  undir	  þeirra	  persónulegu	  hæfileika	   í	   stað	  þess	  að	  

setja	  alla	  í	  sama	  boxið.	  	  

Jafnframt	  væri	  gaman	  ef	  þessi	  rannsókn	  yrði	  endurtekin	  að	  nokkrum	  árum	  liðnum	  og	  

athugað	  hvort	  breyting	  væri	  orðin	  á	  stuðningi	  við	  frumkvöðla	  miðað	  við	  hvernig	  staðan	  

er	  í	  dag.	  	  

Framkvæmd	   rannsóknarinnar	   hefur	   verið	  mjög	   lærdómsrík,	   bæði	   það	   að	   leita	   uppi	  

fyrri	  rannsóknir	  og	  ekki	  síst	  það	  að	  taka	  viðtölin	  við	  frumkvöðlana.	  Þar	  komu	  fram	  margir	  

góðir	  punktar	  og	  ábendingar	  sem	  munu	  nýtast	  mér	  sjálfri	  vel	  seinna	  meir.	  Rannsóknin	  

hefur	  meðal	  annars	  kennt	  mér	  um	  það	  ferli	  sem	  frumkvöðlar	  fara	  í	  gegnum,	  hvað	  þarf	  

að	   leggja	  áherslu	  á,	  mikilvægi	  markaðssetningar,	  mikilvægi	  þess	  að	  fá	  rétta	   fólkið	  með	  

sér	  í	  lið,	  hversu	  mikil	  vinna	  það	  er	  að	  stofna	  eigið	  fyrirtæki	  og	  ekki	  síst	  hversu	  gaman	  það	  

er	  og	  hvernig	  það	  verður	  erfiðisins	  virði	  þegar	  hugmyndin	  verður	  að	  veruleika.	  	  

Ég	   tel	   að	   svör	   við	   rannsóknarspurningum	  hafi	   komið	   fram	  og	   rannsóknin	  hafi	   gefið	  

innsýn	  í	  það	  umhverfi	  sem	  einstaklingar	  standa	  frammi	  fyrir	  í	  fyrstu	  skrefum	  í	  nýsköpun.	  

Það	  er	   von	  mín	   að	   rannsóknin	  nýtist	   einstaklingum	   sem	  eru	   að	   stíga	   sín	   fyrstu	   skref	   í	  

nýsköpun	  ásamt	  því	  að	  hún	  sýni	  fram	  á	  mikilvægi	  þess	  að	  styðja	  við	  frumkvöðla	  á	  fyrstu	  

skrefum	  nýsköpunar.	  

Viðauki	  I	  

Viðtalsrammi	  sem	  var	  notaður	  í	  viðtölum	  rannsóknarinnar.	  	  

1. Hvaða	  stigi	  náms	  hefur	  þú	  lokið?	  
	  

2. –	  Ef	  háskólanámi,	  hvaða	  háskólanámi?	  
	  

3. Hvernig	  finnst	  þér	  það	  hafa	  nýst	  þér	  í	  dag?	  
	  

4. Hvað	  varð	  til	  þess	  að	  þú	  ákvaðst	  að	  fara	  í	  frumkvöðlastarf?	  	  
	  

a. Hvenær	  byrjaðir	  þú	  að	  stunda	  frumkvöðlastarf?	  
	  

b. Hvað	  leið	  langt	  á	  milli	  þess	  að	  fékkst	  hugmyndina	  og	  þú	  fórst	  í	  að	  
framkvæma?	  	  
	  

5. Hvaða	  einkenni	  telur	  þú	  frumkvöðul	  þurfa	  að	  hafa?	  
	  

6. Hverjar	  telur	  þú	  vera	  helstu	  hindranir	  frumkvöðla	  ?	  	  
	  

7. Segðu	  mér	  aðeins	  frá	  því	  hvaða	  leið	  þú	  fórst	  í	  leit	  að	  fjármangi	  fyrir	  ..?	  	  
	  

a. Hvernig	  var	  með	  bankafjármögnun?	  
	  

b. Skoðaðirðu	  það	  að	  taka	  þátt	  í	  einhverskonar	  keppnum?	  
	  

8. Hvaða	  leið	  fórst	  þú	  til	  að	  ná	  til	  fjárfestanna?	  
	  
	  

9. Og	  að	  lokum….	  Hvað	  er	  það	  sem	  veitir	  þér	  ánægju	  í	  þínu	  starfi	  sem	  
frumkvöðull?	  	  

	  

…	  Getur	  þú	  sagt	  mér	  betur	  frá	  því?	  

….	  Eitthvað	  fleira	  sem	  þú	  vilt	  bæta	  við?	  

	  



	  

53	  

Viðauki	  II	  

Viðtalsrammi	  sem	  var	  notaður	  í	  viðtölum	  rannsóknarinnar.	  	  

1. Hvaða	  stigi	  náms	  hefur	  þú	  lokið?	  
	  

2. –	  Ef	  háskólanámi,	  hvaða	  háskólanámi?	  
	  

3. Hvernig	  finnst	  þér	  það	  hafa	  nýst	  þér	  í	  dag?	  
	  

4. Hvað	  varð	  til	  þess	  að	  þú	  ákvaðst	  að	  fara	  í	  frumkvöðlastarf?	  	  
	  

a. Hvenær	  byrjaðir	  þú	  að	  stunda	  frumkvöðlastarf?	  
	  

b. Hvað	  leið	  langt	  á	  milli	  þess	  að	  fékkst	  hugmyndina	  og	  þú	  fórst	  í	  að	  
framkvæma?	  	  
	  

5. Hverjar	  telur	  þú	  vera	  helstu	  hindranir	  frumkvöðla	  ?	  	  
	  

6. Segðu	  mér	  aðeins	  frá	  því	  hvaða	  leið	  þú	  fórst	  í	  leit	  að	  fjármangi	  fyrir	  ..?	  	  
	  

a. Hvernig	  var	  með	  bankafjármögnun?	  
	  

b. Skoðaðirðu	  það	  að	  taka	  þátt	  í	  einhverskonar	  keppnum?	  
	  

7. Hvaða	  leið	  fórst	  þú	  til	  að	  ná	  til	  fjárfestanna?	  
	  

8. Hvernig	  finnst	  þér	  Ísland	  standa	  þegar	  kemur	  að	  frumkvöðlastarfi	  
	  

9. Hvernig	  finnst	  þér	  stuðningur	  við	  frumkvöðla	  vera	  hér?	  
	  

10. Og	  að	  lokum….	  Hvað	  er	  það	  sem	  veitir	  þér	  ánægju	  í	  þínu	  starfi	  sem	  
frumkvöðull?	  	  

	  

…	  Getur	  þú	  sagt	  mér	  betur	  frá	  því?	  

….	  Eitthvað	  fleira	  sem	  þú	  vilt	  bæta	  við?	  

Viðauki	  III	  

Kynningarbréf	   sem	   var	   sent	   á	   viðmælendur	   til	   að	   kanna	   áhuga	   á	   að	   taka	   þátt	   í	  

rannsókninni.	  	  

	  

Góðan	  daginn!	  	  

Ég	   heiti	   Sigurbjörg	   Helga	   og	   er	   að	   vinna	   að	   lokaverkefni	   mínu	   til	   B.s.	   gráðu	   í	  

viðskiptafræði.	  Ég	  er	  að	   leita	  af	  viðmælendum	  fyrir	   rannsókn	  sem	  tengist	   lokaverkefni	  

mínu.	   Verkefnið	   fjallar	   um	   fjármögnunarleiðir	   fyrir	   íslenska	   frumkvöðla	   og	   mikilvægi	  

stuðnings	  á	  fyrstu	  skrefum	  nýsköpunar.	  Ég	  að	  gera	  rannsókn	  til	  að	  skoða	  það	  ferli	  sem	  

frumkvöðlar	  fara	  í	  gegnum	  í	   leit	  að	  fjármagni	  og	  hversvegna	  er	  mikilvægt	  að	  vera	  með	  

góðan	  stuðning	  fyrir	  nýsköpun.	  	  

Um	   er	   að	   ræða	   stutt	   viðtal	   um	   fyrstu	   skrefin	   í	   nýsköpun	   og	   ég	   er	   að	   leita	   eftir	  

viðmælendum	  sem	  hafa/eru	  að	  fara	  í	  gegnum	  ferli	  og	  eru	  komin	  af	  stað	  með	  fyrirtæki.	  

Er	  annaðhvort	  ykkar	  nokkuð	  laust	  í	  stutt	  viðtal	  ?	  Viðtalið	  tekur	  20-‐30	  mínútur.	  	  

	  

Fyllsta	   trúnaðar	   er	   að	   sjálfsögðu	   gætt	   og	   munu	   viðmælendur	   ekki	   koma	   fram	   undir	  

nafni.	  

	  

Bestu	  kveðjur	  

Sigurbjörg	  Helga	  


